


Logoiywek che miach betut age tugul, ko maonatetab betut age tugul, ne nyolu eng’
Kristianik, ago sirat eng’ ng’omnatet, si kobit kogimit tamirmirieng’ung’ betut age tugul
nebo kenyit. Konu kanetutik che miachen, ak ng’ang’utikab kimnatet, ak maonatet ne
kimwachin ge betut age tugul, che yoome kotokyi somanik sobetab Kristo, ne lumdaat
eng’ kanetutik che wale bik, ak ng’ang’utik kobun Maotiot Uebert Angel. Kinyoru
konyil ang’wan eng’ kenyit, ak ityin emotinwek koyom ng’ony, ago kigoito buch eng’
kutuswek che terterchin, si kobit koityi che ma kase kutuswek alak. Mitei anyun konyil
somok, nebo bik che eechen, nebo barnotik, ak nebo lagok, si kobiit koityi ibinwek che
terchin, ak kogimit gorik koegitu kibagenge, eng’ kayanet ak ng’ang’utik.

AGOBO SIRETAB BETUT AGE TUGUL

UEBERT AK BEVERLY ANGEL
Kotinye mogornatetab kasarta eng’ boisietab
Kamuktaindet, Uebert ak BeBe Angel ko
naatin kutuswekwak eng’ amdaetab
logoiywek che miach che bo chametab
Kamuktaindet (Euangelion), ak kayaptaet ne
bo Kuursetab maonatet eng’ ng’ony komugul.
Ichek ko siriikab bukuisiek che aldoi ak
kowalei bik mising’ kou Spiritual Warfare,
Prayer Banks, Supernatural Power of The
Believer, Grace Driven Life ak logoiywek che
miach che bo betut age tugul. Kiyai ichek
tesetab tai ne togu eng’ bukuisiekab
Kristianik. Uebert ak BeBe Angel ko naatin
ichek agobo keerenywan bo tai, taunetab
tuguk ak kandoinat ne tinyei teerchinet ak
kicheng’ei ichek mising’, kocheer ak
konga’alalji bik. Ichek ko taunikab kaniset ne
The GoodNews Church (Spirit Embassy), ago
nomu ichek kuursetab maonatet. Kitiiny ichek
sobonwekab milionisiek koyom ng’ony,
kotinye tokyinet ak kagiiletab ge koyapta
ng’ang’utietab logoiywek che miach, ak walet
ne bunu chametab Kamuktaindet (Euangelion) 

BETUTAB ANG’WAN,

ARAWETAB TAI 1

Ng’olyot “keyai” eng’ Sirutioni, eng’ kutitab Yunanik ko ng’olyot poiéō, ne
eng’ arorunet ko keteech anan ketet kiy eng’ ng’omnatet. Iboru nito kole
boisionikab kimnatet che kitese tai eng’ Epeso, ko kibo ng’omnatet ak
kwong’et, ago ki tomo kai kegeere besio.

Kinyas anyun Paulo kowendoti eng’ boisionik chebo kwong’et, kosiir ole ki
ibwatitoi inendet, ak kosiir boisionik alak tugul, che kia koyai inendet eng’
kuursenyin. Choto ko boisionikab kimnatet che mi barak mising’ kosiir. 

Keer mwaet kole “eng’ eunekab Paulo.” Iboru noto kole isuldaen Jehovah
magenyin, koboisien lagokyik. Kobun euneguk kosuldoi baornatosiekab
kwong’et. Iyaei tugukab kwong’et che tomo kegeere eng’ gong’wong’,
mung’aret ak kiy age tugul ne tiinye ge ak sobeng’ung’, ago inaami nguni!

MAONATET NE KIMWACHIN GE
Nito ko kenyinyun nebo tuguk ak boisionik che kikwong’e, amaotenjini
betut age tugul nebo kenyini leel, koibwon che miachen mising’ kobun
Jehovah. Ni ko ma kenyit ne abuti, kobaten nito ko kenyit ne asuldai eng’
kainetab Jesu!

BOISIONIKAB KIMNATET CHE KIKWONG’E
Boisionikab Che Kiyoktoi 19:11
Ak kiyai Jehovah boisionikab kimnatet che ter eng’ eunekab Paulo.

OTOGOTIN ENG’ KENYITAB MWAITA NEBO KWONG’ET



Iboruech Jesu kaborunoik che nyoru ichek che iyani inendet. Iboru nito
kole ngot iyani Jesu eng’ iman, ko ma nyolu iyweisie. Ngot iywei miondo,
kandoindeng’ung’, kanametab mung’aret anan ko chamnyosiek, ko tos
Kamuktaindet ainon ne iyani? 

Mwawech Sirutietab rani kole, isubi kaborunoik chebo kwong’et, ichek che
iyani Jehovah. Ngot ko ma isubin kaborunoik, ichigil ole ite kayaneng’ung’
nebo Jehovah.

Ki atiiny ak eunekyuk elfusiekab bik, che tinye mianwogik che kimuchi
kinamda ge, ago maywei ale tos konaman. Angen ge, ago mamitei
bortanyun kaiyweisiet 

MAONATET NE KIMWACHIN GE
Kenyini bo mwaita nebo Kwong’et, ko ma iimon kiy age tugul ne ya.
Chelewanat oindet ye tete kabutenyun, ki abelisie eng’ kainetab Jesu!
Haleluyah!

MI ANO KABORUNOIK?
Mariko 16:17-18
Ak isubi kaborunoichu ichek che iyani: onei oik eng’ kainennyu; ak
kong’alali ng’alalet ne leel; namei erenok, ak ngo ee tuguk che barei bich,
ko manyoru ng’wanindo matiny; igonoori eunekwak bik che miandos ak
kosopcho.

TESETAB SOMANET

Luka 10:19

CHERSETAB 365 KESOMAN BUKUIT

NE TILIL - BETUTAB 2

Luka 1:1-20; Tienwogikab Kalosunet

BETUTAB MUT,

ARAWETAB TAI 2

TESETAB SOMANET

Mariko 16:20

CHERSETAB 365 KESOMAN BUKUIT

NE TILIL - BETUTAB 3

Taunet 4-6; Matayo 2

Bo kwong’et ye kinyoru bik che isubi Bukuit Ne Tilil, komwaei kolen ma
komitei kaborunoik, amu ng’alalet neu noto ko ma bo iman. Alak eng’
achek kegeere kwong’utik betut age tugul. Kiyan Jehovah ko kiyan tuguk
chebo kwong’et. Ye meyani kaborunoik, ko meyanii Jehovah!

Kaborunoik ko oret nebo kwong’et, ne chutyinen Jehovah tugukab chi.
Jehovah amu tamirmiriet inendet, ko menye oldab tamirmirik. Ye walu
saet eng’ oloto mageere chi, ak koityi ole kigeere, ko noto anyun ko
kaborunet.

Eng’ kenyini bo mwaita nebo kwong’et, ko mache Jehovah kotes
kaborunoik eng’ sobeng’ung’. Kimitei kasartab tuguk chebo kwong’et, che
tomo kai ko togu. Inaam anyun iwendote eng’ Sirutik, ak iteech
kayaneng’ung’, agoi ye toogu tuguk chebo kwong’et eng’ sobeng’ung’.

MAONATET NE KIMWACHIN GE
Ang’anye chang’indab kaborunoik eng’ sobenyun nguni, aboisien kimnatet
ne mi orinyun kobun Tamirmiriet Ne Tilil! Kiy age tugul ne betot, kobit
nguni eng’ kasetab tuugenyun, eng’ kainetab Jesu!

AYANI KABORUNOIK

Hebranik 2:4
ak kibaoriani agine Jehovah koboto icheget, eng’ kaborunoik ak
kwong’utik, ak eng’ kamugosiek che terotin, ak eng’ kagoitaosiekab
Tamirmiriet ne Tilil, ko u magennyi.. 

BETUTAB LO, ARAWETAB

TAI 3

Ibwat kiyokten iwe boisiet ne tinye lewenet koyop aeng’: ne tai ko oret
ne nyumnyum, ak kegesunenyin ko meet, anan ko oret nebo aeng’ ne
ui, ne kagesunenyin ko sobet. Chi age tugul ne wendi kanisa, ko leweni
oret nebo aeng’. Tos ng’o ne mache kobeet sobenyin? Ago anyun ko ma
u noto. 

Alak eng’ Kristianik konyoru ge, ko mi oret noto nyumnyum nebo
sobetab ng’ony, oret ne nyitat tienwogikab ng’ony, chaamnyosiek ak
tuguk tugul che uon karoron eng’ sobet. Kobaten tos karoron iman?

Che kitupche, ma imuchi koyai oindet oldab mat ko kararanit, kobaten
yaei oret ne tokyin ge oloto ko kararanit. Orip ge anyun eng’
kaberberisiet ne mi ng’ony. Lewen kenyini koek ne me nastoi eng’ oret
ne mariich, ne tokyin ge sobondab koigeny. 

MAONATET NE KIMWACHIN GE
Amaoteni ale ma imuchi kobet sobenyun eng’ oret ne baraa. Eng’
kenyini bo mwaita nebo kwong’et, ko yatatin konyekyuk komie eng’
kaberberisietab bunyot. Chelewanat oindet, ma kimuchi kiwisan!
Amen.

LEWEN KURGET
Matayo 7:13
Obun okwek kurget ne mariich: amu kurget ne baraa, ak oret ne
tebees, noto ne wendi ng’emisiet, ak chang’ che bunei noto kot koit
oloto.

BETUTAB TISAP,

ARAWETAB TAI 4

TESETAB SOMANET

1 Korintoek 12:3

CHERSETAB 365 KESOMAN BUKUIT

NE TILIL - BETUTAB 5

Taunet 10-12; Matayo 4

Kitaam ageere lagokyuk kobeli ge koek chitugul ne tai, komwaita lelutikab
igo. Eng’ betut age tugul ko mabete agenge ne mwaito igo. Akwong’e
anyun kit ne kiuu eng’ alamalyet, ye kimwachin Jesu, agobo chito age ne
kiboisien kainenyin. Kobaten ne kita kere gong’ inendet Jesu, ko kiilos
inendet.

Ma kany chichoto kiy age tugul, kobaten kiinaam koonda oik eng’
kainetab Jesu! Ma kingen agot kole ki ng’o noto, kobaten ki u anyun
askarindet ne nyigan! Ki inet ge anyun komie, ago ye kinyor kasarta, ko
kiinaam koyai kit ne kiyaei Jesu! 

Eng’ kenyini ko mat ikanyisie. CHUT ORIIT! Mi barak chaamsetab katiaget
eng’ kenyini bo mwaita nebo kwong’et.

MAONATET NE KIMWACHIN GE
Eng’ kenyini achutyini eng’ boiboiyet tuguk che yaei Jehovah. A
askarindanato ne yaei tuguk chebo kwong’et eng’ kainetab Jesu.
Haleluyah!

CHUT ORIIT!
Mariko 9:38-39
Kilenji Johana inendet, Konetindoni, kogigeer chi koonei oik eng’
kaineng’ung’: ak kogiete, amu koma kosubwech. Ago kile Jesu, Amoete:
amu mami chi ne yaei boisiet ne bo kimnatet eng’ kainennyu, ak komuch
kochepchebit komwaitaena yaitio.

BETUTAB TAI, ARAWETAB

TAI 5

1 Johana 5:14

Ya mising’ ye ibwati Kristianik alak kole sobet ko tangoi. Ma magen kiy
tugukab tamirmiriet. Saei ichek minitisiek somok kityo eng’ betut, ngot
agot kobwati kosa. Eng’ betusiek alak che leweni ichek kosa, ko chang’
kaimutik che iwisi kabwatutikwak. Ago kit agenge ne mautyen ichek, ko
kosom bik alak kosochi ichek. 

Begu kaimutiguk ye inaam inai kimnatet, ne mitei eng’ saet ne isaachini
ge. Sirutietab rani ko chame komwa bik kityo eng’ kamang’unet, ye
ng’anye bik kole toreti ichek Jehovah. Kobaten imuchi koyaita ano, ye
mong’alali ak inendet eng’ saet? Imukto ano koboor ge Tamirmirienyin
eng’ kimnatet, ago ne iganye bik alak kosaun?

Mat igochi bik alak kotononji sobeng’ung’ nebo tamirmiriet. Indochin ge
ak inaam iib kasarta isaachi ge.

MAONATET NE KIMWACHIN GE
Andochini saetab sobenyun kong’ete rani. Ye asaei nguni, awendoti eng’
bounisiet tugul, kabelisiet, ak torornatet ne tesoksei kotugul, eng’
kainetab Jesu.

SAET NE KISOME BIK ALAK

Sekaria 4:6
Yeityo kowol kolenja, Ni ko ng’olyotab Jehovah ne mwachin Serubabel,
kolenjin, Ma eng’ kamuktaet, ama eng’ kimnatet, ago eng’
Tamirmiriennyu, mwaei Jehovah ne bo lugosiek.

BETUTAB AENG’,

ARAWETAB TAI 6

TESETAB SOMANET

Romanik 5:19

CHERSETAB 365 KESOMAN BUKUIT

NE TILIL - BETUTAB 7

Taunet 16-17; Matayo 5:27-48

Eng’ Getsemane eng’ kasarwekab let, ko tomo kenam Jesu si kobiit
kigartat inendet, ko kisa eng’ kimnatet kole, “kole, Baba, ngicham, iistoena
kikombani: ago ma ko u magennyu, ago ingoyaak ko u mageng’ung’” (Luka
22:42). Tos igeere noto? Ki ma komache Kiptaiyat Jesu koyai, amu ki ui
kioto kiwendi koyaei inendet, ago kiyai anyun eng’ kagesunet! Kasetab it
ko ma tien ge tuguk che ichame, kobaten tien ge tuguk che magun
Jehovah.

Sirutietab rani konetech kole katororetab Jesu, ko kinyor amu kigas it
Jehovah agoi meet ne bo kimurtoiyot. Agot eng’ kasartab uindo ko kigas it
inendet. Che kitupche, kaborunet ne imache ko mi eng’ kasetab it. Lewen
igas it Jehovah.

MAONATET NE KIMWACHIN GE
Amaoteni sobetab kasetab it nebo tuguk che indo Jehovah tainyun.
Aming’ini ge ak achamji tamirmirietab Jehovah, kondoiwon eng’ tuguk
tugul, eng’ kainetab Jesu! Amen.

LEWEN KASETAB IT

Pilipik 2:8
ak kingotook eng’ itondab chi, koming’ingei, kogas it agoi meet, ee, meet
ne bo kimurtoiyot.

BETUTAB SOMOK,

ARAWETAB TAI 7

Pilipik 1:6

Kurgotik artam ak mut che tai eng’ kitabutab Jeremia, ko ng’alalen biret ne
nyonjin Judah, amu eng’ nostoet ak bistoenywa. Naat agot Jeremiah ko
maotiotab rirek, amu kasarta ne koi ko kiborien inendet yaityetab kasarato.
Ago eng’ kwenutab choto tugul, ko kimwa Jehovah kit ne kararan; “Amu
angen kabwatutik che abwati agobo okwek, kabwatutikab kalyet, ma che
bo yaitiet!”

Sirutioni ko konu kamang’unet eng’ kwenutab kaimutik. Agot eng’ emet ne
nyitat mesundeito, ko tese tai Kamuktaindet kokwenyi ak lapkeiyenyin.
Nito ko chamnyet ne ting’enen Jehovah. Ago anyun eng’ kenyini bo mwaita
nebo kwong’et, iwendote eng’ nyiganatet ingen kole, ma konori Jehovah
lelutik che kiiyai. Kobaten tononen kole, tetutienyin ne siire tugul ko
kararan!

Boisien Sirutioni matin ko inee betung’ung’.

MAONATET NE KIMWACHIN GE
Mamitei yaitiet age tugul, ne isuldo eng’ sobenyun. Magutik chebo Jehovah
eng’ sobenyun, ko litit ago atononen noto, eng’ kainetab Jesu! Amen.

TETUTIET NE SIIRE TUGUL
Jeremia 29:11
Amu angen kabwatutik che abwati agobo okwek, mwaei Jehovah,
kabwatutikab kalyet, ma che bo yaitiet, si agonok kamang’unet eng’
betusiekwok che bo let.

BETUTAB ANG’WAN,

ARAWETAB TAI 8

Bik alak kosubi kanisa amu cheng’e chito ne imuchi konyorunen toretet.
Keere ichek ko oret ne nyorunen bik che makyin ge, si kobiit koba tai eng’
sobenywa. Alak ko mi kanisa kityo konyor toretet. Ibwat anyun kole nda
isubi Kristianik tugul sirutietab rani, ak komach chi age tugul kotoret chito
age, ne kata mache ichek ketoretet. Tos kim anyun bortab Kristo!

Ngot ko kiigas ko uon ma magen kiy chi, inai kole kase bik alak agichek
kou noto, ago anyun iib boroindo itoret bik che imuchi kogase kou noto.
Cher ak igimit ichek. Mat isopchi ge inyegen. Kobaten eng’ kenyini bo
mwaita nebo kwong’et, igimit bik alak. Teech chi ak sirutikab cherset,
birchin simoit ak iwe igat ichek. Noto anyun ko sobetab Kristianik ne
nyolu ago togu.

MAONATET NE KIMWACHIN GE
Atononi ko a toloitab toretet, si kobiit ateech chi rani. Eng’ chamnyetab
Jehovah ne mi sobenyun, ko cheroksei ak kogimit chi age tugul ne anyoru
rani, eng’ kainetab Jesu! Amen!

TEECH CHI
1 Tesalonikek 5:11
Noto anyun ogaigaige okwege eng’ okwege, oteech ge okwege eng’
okwege, agot ko u ye oyae ak okwek.

BETUTAB MUT,

ARAWETAB TAI 9

Abwati betusiek che tai chebo kanametab kanisenyon. Kia maotiot ne
ming’in ago kiangen komie magenyin eng’ kasarwechu, ago ki achobot
oib logoiywek che miach, koityi komoswek tugul chebo ng’ony. Ki mitei
chokyinet nebo boisiet, ago kinyolu ayai eng’ chokyinet. Agot eng’ choto,
ko kiinetan Jehovah tuguk tugul eng’ univasiti nenyin. Matwal kilasit age
tugul. Kia maotiot ne kitinye bik tisap kityo eng’ kanisa, agoi kobek
kenyit, ak nguni anyitii bik stediam. 

Sirutietab rani koneti kayanet eng’ tuguk che ng’ering’. Ibwat anyun kole
nda ki abogochi kuursenyun, amu eng’ bik che ng’ering’, ko tos amitei yu
ami nguni? Kebeberta age tugul ne imitei eng’ sobeng’ung’ iegu ne
kiyani. Iborun kole kimuchi kiyanin eng’ tuguk che mengech, ak igeer
kokanapten Jehovah eng’ kenyini bo mwaita nebo kwong’et

MAONATET NE KIMWACHIN GE
Ang’anye tamirmiriet ne kiyani eng’ orinyun. Kiy age tugul ne ayaei matin
koming’in, ayaei ak tamirmiriet ne igesunot ge. Amen.

TOS KIYANIN?

Luka 16:10
Inendet ne kiyani eng’ che ng’ering’, kiyani agine eng’ che chang’: ak
inendet ne magiyani eng’ che ng’ering’ ko magiyani agot eng’ che chang’.

BETUTAB LO, ARAWETAB

TAI 10

Mamuchi amwowok ale konyil ata, che ki anyoru bik che ma mache ge,
ago mitei tugul kaniset agenge, kogose sirutik che kergei, kotieni tiendo
agenge, yeityo koba gorikwak amawalak. Alak agot ko che tupcho, che
bire ge kot kobek wigit, yeityo kolach ge komie koba kanisetab Kiptaiyat.
 
Ngot keib siretab rani kou kit neu, ko nyone anyun tebut kole, tos rumik
ata che ketinye eng’ kanisa rani? Chang’ be che konori neregek, alak agot
ko sire kenyisiek taman, ak kobwati ichek kole tinye sobetab Kristo eng’
orinywa.

Kigo Jesu ng’atutiet agenge: ochamien. Ma bo kwong’et ye tinye inendet
tononet ne korom, eng’ weget ne weche ge bik, amu noto ko ma
iyanjindos ak ng’atutienyin.

Nito ko kenyit ne leel. Ineetkei ichamisie, inaam nguni!

MAONATET NE KIMWACHIN GE
Amaoteni sobet ne leel, ne nyiitat chamnyet. Ma aweche chi betut age
eng’ kenyini bo mwaita nebo kwong’et, eng’ kainetab Jesu. Amen.

RUMIK ENG’ KANISA!
1 Johana 3:15
Chi age tugul ne wechei ne tupcho ko rumin: ak ongen ole mami rumin
ne tinyei sobondab koigeny ne menyei eng’ inendet.

BETUTAB TISAP,

ARAWETAB TAI 11

Ker kole ye kin kagoyan Jehovah, Jesu Kristo kole werinyin ne chamat, ko
kitiem anyun inendet oindet eng’ surkwen. Iboru nito kit neu sobetab
Kristianindet. Tos ki igeer kole eng’ kasarwek alak ye ka inyoru, anan
koyaak kit ne kararan, ko eng’ yoto kobitu kaimutiet? Noto anyun ko ole
boisioitoi bunyot. Ole tokyin ge ko ibeet kayanet eng’ Jehovah.

Ye kaiyanin Jehovah kole I chitab mung’aret, amdoindet, chamanetab chi,
katunisiet, anan ko chitab bolatet, igen anyun yomutik, alak agot kobunu
choronok ak che otupche. Ki kiyom Jesu kou inye, kibun uinwekab sobet
kou inye, kobaten KI ITERTERIS!

Mat ibeet kayanet. Ki iterterisie!

MAONATET NE KIMWACHIN GE
Mabetii kayanet, matin kaityon uinwek che tiana. Ki aterter kewelutikab
sobet, eng’ surkwen nebo tamirmiriet; a kabelindet eng’ Kristo.
Haleluyah!

MAT IBEET KAYANET

Mariko 1:11-13
Ak kimong’ kutit eng’ kipsengwet kole, Inyendet ko i Werinnyu,
chamanennyu, abaibai mising’ eng’ inye. Ak ngunoto kochirjir
Tamirmiriet inendet kwo surkwen. Ak kitebi eng’ surkwen betusiek
artam koyomei Setani; ak kitebyei ak tiong’ik che bo timin; ak
kiboisiechin inendet malaikaisiek.

BETUTAB TAI, ARAWETAB

TAI 12

Tienwogikab Kalosunet

37:3-5

Agenge eng’ sirutik che achame, che tiinye ge ak kayanet ne kiyani
Jehovah, kobunu Abraham. Mwaei anyu sirutionoto kole, “Kigas it
Abraham eng’ kayanet ye kingeguur, ak kimanda kwo, ko maingen ole
wendi, kwo komosta ne tun taachei koek borotet.” (Hebranik 11:8)

Ibwat anyun eng’ nwagindo kolenjin Kamuktaindet, ibagach tuguk tugul
che kiinaite, ak itokyi ge komosta age tugul ne mengen ole iwendi, ak
mamitei rabisiek alak tugul che iiboti, ne metinye kiy age tugul! Ibwat
anyun iyan Jehovah, kot koit ole ma boisie tuguk tugul che ingen, anan ko
bik che ingen, anan agot ko ng’omnateng’ung’. Yoto anyun ole chutunen
Sirutietab rani. Mat imwa ile ingen kit ne iyae. Tinye Jehovah tetutik tugul
chebo sobeng’ung’, iyan inendet amu noto sirindet!

MAONATET NE KIMWACHIN GE
Kong’eete rani, agochini Jehovah tetutikyuk, ak magutikyuk tugul. Asubi
kandoinatenyin, eng’ tuguk tugul che tiinye ge ak sobenyun, ago eng’
noto ko mee kabutet eng’ mat, eng’ kainetab Jesu!

IYAN SIRINDET
Kalewenaik 3:5
Imang’u Jehovah eng’ muguleldang’ung’ tugul, Ametiiege naeng’ung’:

BETUTAB AENG’,

ARAWETAB TAI 13

TESETAB SOMANET

Romanik 15:4

Ye isub komie Bukuit Ne Tilil, igeere kergeindo ne mi eng’ Arorutiet ne Os,
ak Arorutiet ne Leel. Murenik ak kobogorik che eechen eng’ kayanet, ko
kitinye ole yaito tuguk ago kinyoru walutik. Kou ye mwae (Hebranik
11:32-33) kole “kiger kutuswekab ng’etunyik” amu eng’ kayanet ne telelot.

Sirutietab rani koboru kole boisie Jehovah kosubi kergeindo. Tinye
kosubet eng’ ole yaito tuguk. Ngot ko kigonu walutik kayanet eng’
kasarwekab Bukuit Ne Tilil, ko tese tai kogonu agot nguni. Kayanet ko
atebet, kosibet ne keere kole bitu walutik. Ye isub atebetab kayanet, ne
kiiboruech biikab keny eng’ Bukuit Ne Tilil, ko nyumnyumitu tuguk eng’
sobeng’ung’.

Isub kergeindab kayanet ne ki kobois. Inaam iteech betut ne kararan
nguni. Keer ak iyan, ak iyochi boisiet. Noto ko kosibetab kergeindo.

MAONATET NE KIMWACHIN GE
Awale sobenyun koek ne kararan kosiir ne ki kegere. Eng’ kayanet ko ma
betwon kiy, ma mioni, ago nenyun borotet eng’ kenyini bo mwaita nebo
kwong’et, eng’ kainetab Jesu! Amen.

KERGEINDO

Hebranik 8:5
che boisiei eng’ karogutiet ak uruetab tuguk che bo kipsengwet, ko u ye
kigiteechi Musa ye kimachei kotonon emait: amu kilenji, Rib, si iyai tuguk
tugul ko u kergeindo ne kigiborun eng’ tulwet.

BETUTAB SOMOK,

ARAWETAB TAI 14

Eng’ kenyisiek che chang’, ko ki keteban ngot komuchi kong’em
Kristianindet bonisiet ak chubisiet. Atononen walutiet agenge, ye kiiyan
Jesu ko kibunjin kaberuret ama chubet. Mamitei Kristianindet ne ki koyan
Jesu Kristo, ne nyolu koiime chubet; ma choboksei. Ye ing’etu eng’ Sirutik
ak isop kou ole makto Jehovah, ko I terot eng’ tetutikab bunyot.  

Ko amu nee si kobetyotin Kristianik eng’ chubisiosiek? Sirutietab rani ko
tinye kit nebo kamanut kole, ngemanda eng’ sirutik ko kagiyatyi kurget
erenok. Kibut ng’otwet, ak kogochi erenet chamjinet kochutyi sobenywa.
(Kalewenaik 26:2) ko mwaei kole, “….manamei chi chubisiet ne bo buch.”
Ago iboru noto kole ye ityi chi chubisiet, ko ma eng’ buch.

Ng’etun eng’ Sirutik kenyini. Rong’u ge mwaita nebo kwong’et ngot
koribok kiwotosiek.

MAONATET NE KIMWACHIN GE
Bonisiet ak chubisiet age tugul nemi gonyun, ko ng’etat eng’ kainetab
Jesu! Aleweni ang’et eng’ Sirutikab Jehovah kong’eete rani. Tononot
ng’otwenyun! Haleluyah!

BONISIET AK CHUBET
Amdoindet 10:8
Inendet ne balei keringet kobutyin yoto; ak age tugul ne butei ng’otwet
kosusei erenet.

BETUTAB ANG’WAN,

ARAWETAB TAI 15

Ye ibun ole kichoben makatinik, ko ui mising’ keutyen makatinik che
ng’uu ne anyiny, ak makatinik che terjin che kiborto. Ago ko tomo keityi
yoto anyun, ko mitei tetutik che kisubi; kibire ak kitilili nganok kibesio ak
metetek eng’ ruanyut, si kobiit kechoben makatinik.

Sirutietab rani kotokyech ruanyut nebo tamirmiriet. Eng’ oldab
tamirmirik, ko oloto ole tesetai katililet. Oloto ole kiistoen choronok che
ma nyolu, kiistoen tuguk che kinamchi ge bik, ak keistoen kabwatutik
che yaachen. Eng’ ruanyut ko inyegen kityo ak Jehovah, ago waletab
kasarwek, ak tokyinetab ge nebo tuguk tugul che tiinye ge ak bounatet.

Nito ko kasartang’ung’ nebo walet, ye itieche ruanyutab Jehovah, ko
rong’jin ge mwaita nebo kwong’et nebo tuguk che eechen!

MAONATET NE KIMWACHIN GE
Eng’ ruanyuni, achamjini Tamirmirietab Jehovah, koisto kiy age tugul ne
ma iyaanjindos ak Sirutikab Jehovah. Ang’ate urwet age tugul nebo
mesundeito, komanda eng’ kainetab Jesu! Amen. 

RUANYUT

Matayo 3:12
Tinyei eng’ eunnyi keibennyi, ak kotilili komie ruanyut; ak koyumji
nganok chogennyi, ak kobeele metetek mat ne ma misoksei.

BETUTAB MUT,

ARAWETAB TAI 16

Achame amwa ale “Kristianik che sistos, ko begu kosistos.” Chichoto ki
korat koboru komie nito. Kilenji kayumanik inendet kosis kobaten
kiwaach eng’ tuget ne mi barak mising’.

Eng’ rani ketinye Kristianik che nyaluliotin che metoi kanisa, amu ka
kigeer eng’ oret ne ma noto. Chang’ bik che mache kaborunoik, kobaten
ng’ering’ che tokyin ge kocheeng’, amu iywei ichek ole ibwatito bik alak.
Ma imuchi agot kowaach eng’ tuuget ne mi barak, amu iywei kit ne ibwati
bik alak. Ma Kanye agot komwa eng’ sautit kole “Amen”, amu ibwati kole
tokyin ge konyekab bik ole mitei ichek.

Ki ma magen kiy anyun chichoto korat, ki ma iywei kit ne ibwati bik alak,
kerenyin ko ki mi Kristo kityo. Ki keere koborunenyin eng’ Jesu, ago eng’
tuugenyin ko ki kitiach inendet!

Waach anyun itokyi ge ole nyolu sobeng’ung’ rani!

MAONATET NE KIMWACHIN GE
Awaagati anyun atokyi ge etunetab tamirmirienyun, kosobet, akaunt ne
nyitat rabisiek, katunisiet ne kararan, ak borotet ne mie, eng’ kainetab
Jesu! Amen.

MWAITEN ENG’ TUGET NE MI
BARAKMariko 10:48

Ak kiger kong’ che chang’ kole, kosis: ago kites kowaach mising’ kole,
Weritab Daudi, rirena.

BETUTAB LO, ARAWETAB

TAI 17

Kasarta age tugul ne kitinye tuiyet, anan ko ye kimi kanisa, ko kotugul
kecheng’e baornatet ne tai. Baornatanoto tai ko yate kurgotik, si kosub
alak. Ikwong’e kole tiana bik che mache toretet eng’ Jehovah, kobaten
ng’ering’ che wekse kobaorian. Mitei kasarwek che ki konyor bik kosobet
ne o, ak kobetyo ne mawek kogochi Jehova kalosunet. Ya anyun mising’.
Igeere eng’ Sirutietab rani kole kiimak Jesu agobo noto? 

Che kitupche, ye mewech kongoi, ko keboru kole itorori ge kosiir Jehovah.
Noto ko menotet ne mi barak mising’. Wegetab kongoi koboru
kaming’inetab ge, ak koisto menotet. Eng’ rani ilewen ibaorian agobo
tuguk tugul che yaun Jehovah. Ak imwachi kongoi bik che kitoretin agoi
ole kiityi.

MAONATET NE KIMWACHIN GE
Atononi eng’ tulwet barak abaorian, ak amwachi Jehovah kongoi eng’
sobenyun. Maboton che ma mwaei kongoi eng’ kenyini bo mwaita nebo
kwong’et, aesioi eng’ kainetab Jesu!

MWA KONGOI
Luka 17:17-18
Ak kiwol Jesu kole, Kama kitilil taman? Ago mi ano chugai sogolu? Tos
ma biit agot agenge ne kaweek kogochi kalosunet Jehovah, kobate
toondoni?

BETUTAB TISAP,

ARAWETAB TAI 18

Kristianik alak koyaei kereretab met, ko uon ma kereretab met ye mwaei
kole, “magereri met, aarogeni kityo.” Matin ka kimwaita ano, ko choto
tugul ko kereretab met. Eng’ (Luka 10:41), ko kimwa Jesu kole, Marta,
Marta, igereri met ak iimige agobo tuguk che chang’. Tos I Marta? Kiinam
kenyit eng’ kimnatet ak boiboiyet, ak koityin kereretab met agobo
rabisiekab sugul, rabisiekab got, chaamnyosiek ak alak. Tos toretin nee
kereretab met? 

Nyone kereretab met ye igeni toretet kobun ole ma nyolu. Ngot kolosu ge
Jehovah eng’ baetab taritik ak kolaaksechin taptok, ko tos ibo kamanut
ne tiana eng’ inendet?

Kong’eete rani ilewen ko mata igerer met betut age eng’ sobeng’ung’.
Tokyin kereng’ung Jehova ne bunu tuguk che imache, ama igesu ge. Nito
ko kenyit ne leel ak tokyinet ne ter; boisieun kityo ngot imete kereretab
met. Metechin Jehovah tuguk tugul!

MAONATET NE KIMWACHIN GE
Mabetii kasartanyun agereri met, agobo kiy age tugul, ma nguni ama
besio, eng’ kainetab Jesu! Amen.

MEGERER MET
Matayo 6:34
Noto anyun amogerer met agobo mutai: amu kerere met mutaut agobo
ge. Yamei betut yaitiennyi.

BETUTAB TAI, ARAWETAB

TAI 19

Agenge eng’ ortinwek che boisien oindet, ko kondeun kabwatutik metit.
Mwaun yaitiet ne itinye, ak koborun kole meigu kiy, ago anyun ko ketyin
kou noto konyil che chang’, agoi iyan agot agenge eng’ kaberberisiochoto.

Ye kimwachi Awa kole kergeitu ak Jehovah nda ame logoiyat, choto ko
kima kabwatutikab Awa, kobaten kibo Setani! Ibwat kole kimwa besio
kole, “Atogostoi asiir bolik; aigeitu Inendet ne Toror Mising’”? Kiigochin
kabwatutik cheu choto Awa!

Nyolu ing’omitu eng’ ortinwekyik. Konu kabwatutikab baretab ge,
kipkeinatet, ak magetab tuguk che yaachen, ago nda meng’omitu
konyasin ko kaichutyi iyai choto. Ye kaichutyi anyun ko yaei kit age tugul,
koger kole keng’etu iyae choto. Mat ichamji komeny kabwatutiguk,
imanden eng’ meting’ung’!

MAONATET NE KIMWACHIN GE
Aistoi kabwatutik alak tugul che yaachen, che ma bo Jehovah eng’
metinyun. Tetutik alak tugul chebo kabutenyun, kong’emaksei koma
inamak eng’ kainetab Jesu! Amen.

IMANDEN ENG’ METING’UNG’
Isaia 43:18
Amat obwat tuguk che bo tai, amat ogererji met tuguk che bo keny.

BETUTAB AENG’,

ARAWETAB TAI 20

Tos ki igeer chi ne bogiti ole testo tai ak betunyin? Imuchi kogeer
karugutietab saratik, ak kotwolji eng’ boiboiyet kobwati kole itogut, anan
agot kookta chi mamiachen kelyekyik, kobwati kole imuchi kolabat.
Nganda ma kiboiboenjini bogitet, ko mitei kit ne kinetii ge eng’ che
bogitos.

(Epesoek 5:18) ko mwaei kole, amat obogitye eng’ maiyek, che ibu maget
ne ya, ago ingonyiiak Tamirmiriet. Mitei amu nee si koboisien Sirutik
karogutioni. Inendet ne bogitot ko ma keere kou ole kerto bik alak. Ma
tinye tononet ine eng’ boisionikyik kobaten indochin maiyeek. Kou noto
aginye ye nyiin Tamirmiriet, konami kondoun. Igochini inendet
sobeng’ung’ ak konaam kondoun. Inaami igeer eng’ terjinet, ak ing’alal
eng’ kimnatet, ak ing’any koborunoik chebo kwong’et che isuldo. Lewen
anyun iyai betut age tugul eng’ kenyini koek betut ne nyitat Tamirmiriet.

MAONATET NE KIMWACHIN GE
Ko a chi ne nyitat Tamirmiriet, ageere 2026 ne tese tai komie, ak
chang’indab baornatosiek eng’ kainetab Jesu! Amen.

KONETUT KOBUN NE BOGITI
Boisionikab Che Kiyoktoi 2:4
Ak kinyi ichek tugul Tamirmiriet ne Tilil, ak kitoi kong’alale kutuswek
alak, ko u ye kiigochi Tamirmiriet kong’alal. 

BETUTAB SOMOK,

ARAWETAB TAI 21

23



TESETAB SOMANET

Kalewenaik 6:20

CHERSETAB 365 KESOMAN BUKUIT

NE TILIL - BETUTAB 22

Taunet 46-48; Matayo 13:1-30

www.goodnewsdailydevotional.com

Litit komie Ng’olyotab Jehovah, ye ng’alalen ole nyolu kotepto sigik ak
lagokwak. Amache igeer komie koitet ne tai ak nebo aeng’, kole ng’alalen
sigik koyob aeng’. Ma ketyi ge sirutiet kobaten mitei kit ne nyolu kinet ge
eng’ yoto. Koitet ne tai kong’alalen agobo sigik eng’ Kiptaiyat che kigonin
Jehovah, ago koitetab aeng’ ko ng’alalen sigik che kisichin.

Ye metegisi sigik eng’ Kiptaiyat ak sigik che kisichin, koimaksei
sobeng’ung. Imuchi konyo borotet, kobaten sirto ak koek sobet ne wendi
barak ak konyone ng’ony, ne nyitat asenet ak ma tononot. Ye itegisi sigik,
ko ng’atutiet noto ne keere kole kesop sobetab boiboiyet! Kas it ichek
rani!

MAONATET NE KIMWACHIN GE
Kong’eete rani anyigisi tegiset ak kasetab it, nebo sigikyuk eng’ Kiptaiyat
ak sigik che kisichon. Ye iberuron ak koneton, kowendi sobenyun komie
ago abelisiei eng’ tuguk tugul, eng’ kainetab Jesu! Amen.

TECH KWANDANG’UNG’ AK KOMET
Epesoek 6:1-2
Lagochu, ogas it sigikwok eng’ Kiptaiyat: amu mie nito. Teech
kwandang’ung’ ak komet (nito ng’atutiet ne bo tai ne boto kayomiset). 

BETUTAB ANG’WAN,

ARAWETAB TAI 22

Sobetab Jesu ko ki sobetab kwong’et, ne ki nyitat koborunoik ak tuguk
che chang’, che ki tomo kai kegeere. Ibwat anyun igeer chi ne bae bik
elfusiek mut, koboisien njirenik aeng’ kityo ak makatinik mut, anan kotau
kondab chi koboisien ng’ulek ak ng’ung’unyek. Tos anyun ki sobet neu
nee ne kimi bortanyin? Kergei anyun sobonoto ak noto ne mi oring’ung’
nguni! 

Boisiet nebo kaborunoik che siratin eng’ Bukuit Ne Tilil, ko kocheerin
ichutyi sobet neu noto nebo mwaita nebo kwong’et. Mamitei kiy age
tugul ne memuchi. Inendet ne toror ko mitei oring’ung’, inaam anyun
iboisien sobonoto rani!

MAONATET NE KIMWACHIN GE
Eng’ boisietab mwaita nebo kwong’et, abaoriani mising’ kot kouit kisub
kaborunoikyuk. Nenyun ko sobet ne kararan ne mamitei ne kergei! Bo
Jehovah torornatet. Amen.

SOBET NE KARARAN NE MITEI
ORINYUN

Johana 21:25
Ak mi kogeny tuguk alak che chang’ che kiyai Jesu, che, nda kisirei age
tugul, alen ta mayamei ng’ony bukusiek che kata kisirjin. 

BETUTAB MUT,

ARAWETAB TAI 23

Ki agas bik che matinye naet komwae kole, ma komitei kaborunoik eng’
betusiechu amu kibo kasarwekab Bukuit Ne Tilil kityo. Tos loo ne tiana
nito eng’ imanin. (Hebranik 13:8) komwawech kole, Kergei Jesu Kristo
eng’ amut ak ra, ak agoi koigeny! Ngot ko kiyai eng’ Bukuit Ne Tilil, ko
yaei rani!

Keer Sirutietab rani. Ma iguitos chi age tugul ne ma ingen Jehovah.
Kibwat kele imuchi kosobis uruetab chito? Ago anyun ko ki kegeer
koyaaksei kou noto, safarisiek che ma iitoksei eng’ kanisenyon, ole kibun
bik che tinye mianwogik che terjin uruenyun, ak kochang’a anyun
baornatosiekab kosobet. Tos nee noto? Noto ko kailet, ago kenyini anyun
kobo choto!

Eng’ kenyini koyaei tuguk che eechen urueng’ung’! Ma ui anyun amu, ki
kiyain kou noto!

MAONATET NE KIMWACHIN GE
Mang’u kimnatet eng’ orinyun. Ye amandai eng’ betutab rani, ko chute ge
tuguk tugul komie eng’ kainetab Jesu! Amen.

TINYE KIMNATET URUENYUN
Boisionikab Che Kiyoktoi 5:15
Kot komut ichek che miandos kobwa ortinwek, ak komogonji itogusiek
ak kiplusisiek, kole, tamangab kokwer uruetab Petero alak eng’ ichek,
kosiirtoi. 

BETUTAB LO, ARAWETAB

TAI 24

Kitieni Sirutioni, kimwae eng’ kutuswekyok, kisirjini ngoroikyok, ak
kesirjini inatusiekab gorikyok, ago anyun ko tos kiyani Sirutioni?  

Kit agenge ne kimus kabwatutikab Kristianik, che chang’ ko nertos ichek
eng’ ng’ony ne kineti bik kelenji, kagesunetab kamuget ko kit nebo betut
age tugul. Kong’eete betusiekab sugul, ko kindo lagok eng’ karugutik che
ibestos che ng’omen, ak che mata ng’omen. Ago kong’eete yoto koetu
che chang’ kongen kole ma ng’omen ichek. Eng’ let anyun koityin ichek
boisionik, ago kitabani ichek, ak kigochi kagesunetab tuguk che imuchi
koyai, ak che ma imuchi koyai.

Ibu anyun Kristianik kabwatutik cheu choto kobwa kanisa. Bwane ak
kaguiyet ne ingen kole mitei kagesunetab kamuget, ak koiityi
kabwatanato Jehovah. Ui eng’ ichek koyan Jehovah, ne imuchi koyai
kaborunoik chebo kwong’et. Ma tinye Jehovah kagesunetab kamuget.
Ileelit kabwatutiguk rani, ak inai kole imuchi koyai kit age tugul.

MAONATET NE KIMWACHIN GE
Mamitei kit ne ui mising eng’ Jehovah. Somet age tugul ne atinye, anyoru
walutik rani eng’ tuiyet, eng’ kainetab Jesu! Amen.

MAMITEI KAGESUNETAB
KAMUGET

Luka 1:37
Amu mami ng’olyo ne bunu Jehovah ne ma kim.

BETUTAB TISAP,

ARAWETAB TAI 25

Kabelisiet keng’anye eng’ kutit, ko tomo kegeer ak konyek. Kuting’ung’
ko konda ne mong’unen rotwetab chok. “Kutit” eng’ Yunanik ko
ng’olyot “stoma” ne eng’ arorunet ko, ole ng’atib eng’ rotwab chok.
Kuting’ung’ ko karik che imuchi kotil chang’indab bik. Ki kogimit
Jehovah ng’aleguk, kogergeit ak rotwet ne kiengsen.

Ye isae ak ing’anye eng’ kuting’ung’, iyat konyekab tamirmirieng’ung’
iboisien kabwatutiguk che itililotin. Keer kaimutiguk kotiloksei ak
komurmurak. Til anyun kiy age tugul ne iime bortang’ung’, ng’alaljin ak
itil koisto ge eng’ kainetab Jesu. Ma tilu kiy kole tiana bik che ma
iyanin, anan kiyaachin che tiana, anan ko mianwogik, ak kaimutigab
oik, iboisien ng’alek che nyitaatin kayanet, itil komengegitu! Ng’alal
kotugul eng’ kenyini bo mwaita nebo kwong’et, ak ites tai itilatil agoi
kogees ge kaimutik.

MAONATET NE KIMWACHIN GE
Mayani alabat, kutinyun ko karik che one kaimutik. Ng’alekyuk che
tononjin Tamirmiriet Ne Tilil, kobute tekset age tugul nebo oik eng’ ole
amitei. Ye ang’alali komurmuroksei kaimutik komengegitu, eng’
kainetab Jesu! Amen.

TIL KOMENGEGITU
Ng’ang’utiet 19:15
Ak kimong’une kutinnyi rotwetab chok ne ng’atib, si kobiit kobire
bororiosiek: ak koboi ichek eng’ kiroktab karnet: ak kotiech sabibuk
eng’ ole kituisie che bo koromnatet ne bo neregekab Jehovah ne bo
Kamuktaet.

BETUTAB TAI, ARAWETAB

TAI 26

Tos ingen kole amitwogik che iame, ko tilu eng’ kaguiyeng’ung’? Kimaoten
Isaiah amitwogikab Jesu che kumik ak ak mwaitab chego kole, choto ko ki
kanetetab kaguiyet. “Si konai” ko ng’olyot “Yada”, ne eng’ kaguiyet ko
kenai komie, ago ki kolewen ne mie. Mwaei ng’ony kole ogerge ak tuguk
che iame. Eng’ Bukuit Ne Tilil, inae ye iame. Tuguk che iame kotugul,
sirutik, kotigonet, atebebet, choto tugul kolite anan kotuch
tamirmirieng’ung’. Agot eng’ borto kotilu amitwogik kamugeng’ung’. Eng’
tamirmiriet, ko ye itese tai iame Ng’olyotab Jehovah, kolitoksei
kabwatutiguk ak inaam iesie che yaachen, ak ilewen che miach.

Lewen tuguk che chute oring’ung’. Inyiit betung’ung’ “kumik ak mwaitab
chego” chebo tamirmiriet che choto ko Sirutik, kalosunet ak kutuswek
chebo ng’omnatet. Isten tuguk che tere kereng’ung’. Ko tomo itilu kiy age
tugul ichamcham somanet ak kabwatetab sirutik, ak mwaetab sirutik.
Nyolu koek tuguk che chute oring’ung’ che teeche atebebg’ung’, ak
ichamji amitwogik che iame konet kaguiyeng’ung’.

MAONATET NE KIMWACHIN GE
Aame Sirutik ago inetab kaguiyenyun. Angen aesio che yaachen, ak
alewen che miachen. Iyanjindos magenyun nebo amitwogik ak
Kipsengwet. Ng’atib kaguiyenyun, ago litit kakwautikyuk eng’ kainetab
Jesu. Amen.

KAGUYET AK MAGETAB
AMITWOGIK

Isaia 7:15
Amei inendet mwaitab chego ak kumik, Si konai koesio yaitiet, ak
kolewen ne mie.

BETUTAB AENG’,

ARAWETAB TAI 27

Chaamset kogesu kimnatet. Ma iile chi kamuktaindet si kobiit kometo
chaamset, kobaten kilenji kanisa koisto chaamindet. Chaamik koweche
kayanet, ibete ole kitokyin ge, ak kobut tuguk che teeche Jehovah. 

Ng’alek ko karik. Eng’ kutit ne ma litit komuchi koek bomit! Mat iyan
iegu ole bunu ng’alekab chaamset. Ngot kotestai chi kogonin ng’alekab
chaamset, ko ma chorweng’ung’, kobaten tese tai kobeti itiguk.

Nito anyun ko ole iriptoi tamirmirieng’ung’ eng’ kenyini bo mwaita
nebo kwong’et;
Wech let: Istoen ge bik che ketyin chaamset. Ye orikyi ge ko kegochi
chamjinet.
Iborchin oret: saachin ichek
Esien: mat iyan iegu chi ne ong’alalen bik. Ker kurgeng’ung’ eng’
tegisto.
Wal: Inyit kuting’ung’ saet, sirutik ak walutik. Tech kit ne yoome kobut
bunyot.

MAONATET NE KIMWACHIN GE
Atabani ge eng’ chaamset ak eng’ che chaamse. Itikyuk ko kurgotikab
imanit, kutinyun koteeche, isobi ak koberuri. Ang’anye sobet, amisi
tiyosiek, ak aribe kibagenge nebo gotab Jehovah, eng’ kainetab Jesu!

TEREETAB CHAAMSET
Kalewenaik 18:8
U tuguk che anyiny ng’alekab chaamindet, Ak bendi moet.

BETUTAB SOMOK,

ARAWETAB TAI 28

30



TESETAB SOMANET

Isaia 45:8

CHERSETAB 365 KESOMAN BUKUIT

NE TILIL - BETUTAB 29

Komong’u 12-13; Matayo 16

www.goodnewsdailydevotional.com

Ko I Kristianindet imuchi iwal kiy age tugul eng’ saet, imandaen
kurgotik alak tugul chebo tamirmiriet iboisien saet, irat tetutikab
bunyot eng’ saet, ak indochi bororiosiek eng’ saet. Eng’ ng’aleguk inyiiti
boliguk, kiy age tugul ne imache eng’ tamirmiriet.

Ma tilu kiy kole ya uchumi ne tiana; ngot konyitat ropta boliguk, ko ma
mitei kit age kobaten korobonun borotet! Nito ko kenyit ne ing’anye
eng’ kuting’ung’, ng’alek che konu walet eng’ chametab ge nebo
bortang’ung’, eng’ boisieng’ung’, eng’ katunisieng’ung’, eng’
nganaseng’ung’ anan ko kiy age tugul ne tinyin. Ng’any eng’ kuting’ung’
ng’alek che imache, ak igeer boliguk konyie ropta. Agoi konaam
korobon, ko mat itonosi ng’alek, tes tai imwa ago anyun igeere
chang’indo!

MAONATET NE KIMWACHIN GE
Tinye kimnatet ng’alekyuk. Ye ang’alali ak andoisei eng’ kenyini bo
mwaita nebo kwong’et, korong’u ge koborunoik ak kwong’utik eng’
gonyun, ak emenyun. Nyone walet amu eng’ sautikyuk. Haleluyah!

INYIIT BOLIGUK
Amdoindet 11:3
Ngo nyi ropta bolik, korong’jigei ng’ony: ak ngo lulji ketit murot ne bo
tai, anan ko murot ne bo katam, ko komosta ne kalulji, kotebe yoto..

BETUTAB ANG’WAN,

ARAWETAB TAI 29

Kristianindet age tugul ko kiteeb kimnatet eng’ saet, eng’ kasarta
agenge eng’ sobenywa. Kobaten tos kiiteben ge ile tos nee kimnatet
eng’ Kristo? Agonin arorunet: kimnatet ko kamuget ne konu walutik.
Noto ko Kimnatet ne tau ge, kimnatet ne togu eng’ walutik che togu.

Kimwawech Jesu kole kigonech kimnatet keboun oik tugul, ak
kamuget kisoob che miandos. Somenyun anyun iguiye nito! Nda ingen
anyun ak iguiye kole, kamuganato ko mitei eng’ tamirmirieng’ung’, si
kobiit koibun walet, ko tos me nyalili kou noto. 

Kimnatanito wale sobonwek ko mitei oring’ung’. Ngot ko kiiyan Jesu,
itinye kimnatanato. Iyan kityo ak inaam iboisien rani!

MAONATET NE KIMWACHIN GE
Ang’alaljini kiy age tugul ne meat eng’ sobenyun kosob! Kiy age tugul
ne tononot, kobois nguni eng’ kimnatet ne atinye, eng’ kainetab Jesu!
Amen.

KIMNATET! 
Luka 9:1
Kiguur anyun taman ak aeng’ koyumgei, ak kogochi kimnatet ak
bounatet koboi oik tugul, ak kosoob che miandos.

BETUTAB MUT,

ARAWETAB TAI 30

Lakwet age tugul nebo Jehovah koibote atebetab Jehovah. Iboruech
noto Sirutietab rani. Tos mamwaun Jehovah kole iropte kalyet, nda ki
maitinye kamuget iwal atebosiek. Ole ketiech ak imwaite kalyet,
konaami kondoise kalyet kong’eete yoto. Ole mitei kaimetab ge ko ye
ichut oloto, koweekse kalyet.

Kalyet ko kimnatet eng’ ye mi tuguk che yaachen. Ye indoi noto
mugulelang’ung’, inyoru kalyet eng’ kwenutab usonet ne o. Ye keerin
chi ne bune kasarta ne ui, ko eng’ yoto ye otuiye, konyoru boiboiyet.
Mitei koristab kabelisiet, ago wegunot kamang’unet tugul! Itinye
atebetab Jehovah, eng’ kenyini bo mwaita nebo kwong’et, ago anyun
iboisien koitita! 

MAONATET NE KIMWACHIN GE
Ang’alali kalyet eng’ olda tugul ole atieche rani, konaamen konyun.
Atinye atebetab Jehovah ago olda tugul ole awendi, aibe tuguk che
miachen. Haleluyah! Amen.

ITINYE ATEBETAB JEHOVAH
Luka 10:5
Ak got age tugul ne omong’jini, omwa ole, Ingoteb kalyet eng’ goi.

BETUTAB LO, ARAWETAB

TAI 31

Achame amwa ale, ngot ko mebunu gotab mogorek, itau gotab
mogorek komong’ eng’ oring’ung’. Tebut anyun ko tos imukto ge ano?
Eng’ sirutik tugul ko kit ne itiache kaberuret kobun Jehovah ne igoito
ko kigoito! Kou ole kegaste, kogoitoet ko yaei Jehovah korong’un
kaberuret ne tesat koityi sobeng’ung, amu memuchi igoite isiir
Jehovah!

Lelut ne yaei Kristianik che chang’ ko walen kogoitoet saet,
karugutetab ge ak yamdaet. Nai kole igochini Laitoriatab Laitorinik,
ago agot eng’ laitornatetab ng’ony kogile ge laitorinik kogoito
konunotiot ne siire ne ko kigochi!

Iyan Jehovah eng’ rabisieguk ak igoite eng’ kenyini bo mwaita nebo
kwong’et, yeityo igeer koberurin kosiir ole ite kabwatutiguk!

MAONATET NE KIMWACHIN GE
Kong’eete rani aigu chito ne igoito! Maweksei let eng’ kogoitoet. Ago
anyun ko tese tai koberuroksei sobenyun eng’ kainetab Jesu! Amen.

NE TINYE ATEBETAB KOGOITOET
2 Korintoek 9:8
Ak komuchi Jehovah kogonok mieindo tugul kotesak mising’; si otinye
okwek kotugul tuguk tugul che yamok eng’ kit age tugul, si otunen
eng’ boisiet age tugul ne mie:

BETUTAB TISAP,

ARAWETAB AENG’ 1

Katiaget kobo chi inegen. Tiinye ge ak kanametab mat ne mi oring’ung’
eng’ Jesu. Ma kimuchi kitiachin, ak ites tai ing’etu kou noto. Wendi
barak mageng’ung’ nebo Kiptaiyat ye inyoru katiaget, kimitu
tamirmirieng’ung’, kwo barak naetab Sirutik, ak kogimit saeng’ung ago
ma imetechini kandoikab kanisa ichegen karugutetab ge.

Katiaget ko yaate meleldab tugukab Jehovah. Inendet ne itiagat
koboisien Kiptaiyat, ago ma iyani konosto amu eng’ sobet, kou murenik
somok che kiesio ko kolos konomwetab Nebukadnesar. Ki kiwirji ichek
mat ne o ne lalei mising, ago kiteer ichek Jehovah, ago kimong’ ichek
komiachen. Ye itononji Jehovah, kotononun. Chamjin koek nito
atebeng’ung’ eng’ kenyini bo mwaita nebo kwong’et.

MAONATET NE KIMWACHIN GE
Kiguron Jehovah, chi nebo boisiet, ago ma nyolu alilan. Amwaitoti eng’
nyiganatet Sirutikab Jehovah, eng’ olda tugul ole awendi, amu
abegechini ge Laitoriatab Laitorinik! Haleluyah!

KATIAGET NEBO CHI INEGEN

Boisionikab Che Kiyokto 5:14
ak kitesak kayanik eng’ Kiptaiyat kosiir, kichang’a murenik koboto
kobogorisiek.

BETUTAB TAI, ARAWETAB

AENG’ 2

Arorutiet Ne Leel koboru magetab kwandanyon eng’ sobonwekyok.
Jesu ko kaborunet ne letyeni, ne igesunot ge, ne iboruech ole
kibenditoi eng’ magetab Jehovah, ago kiimut inendet Tamirmiriet kwo
Surkwen, si koyom oindet.

Imuchi imitei kwenutab magetab Jehovah ak ites tai inyoru yomutikab
surkwen. Jesu ne ki Jehovah eng’ borto, ko kiyach keyom inendet, si
kobit kiguiyen kele bandab ng’ony, kotinye kasarwekab tyemutik che
okten imandaen Surkwen. Surkwen ko ole yamat, ole o mat, ago ma
oldab katabanet, kobaten mebwat ile imitei tabandab magetab
Jehovah, ye inyoru uinwek.

Eng’ kenyini bo mwaita nebo kwong’et, ko kiy age tugul ne igesu bik
alak, ko ma igesun amu itononot eng’ magetab Jehovah eng’
sobeng’ung’, eng’ kainetab Jesu. 

MAONATET NE KIMWACHIN GE
Abelisiei matin kanyoru yomset ne I nee eng’ surkwen. Ma igeswon kiy
amu angen ale amitei eng’ magetab Jehovah! Haleluyah!

YOMSETAB SURKWEN
Matayo 4:1
Kiimut anyun Tamirmiriet Jesu kotogosta kwo surkwen si koyom
oindet.

BETUTAB AENG’,

ARAWETAB AENG’ 3

Bik che kimen eng’ saet ak atebet, ko bik che matinye ng’alek che chang’.
Ichek che ng’alali mising’ ko mache kotook ak kogasak, ago anyun ko mi
ng’ony ichek eng’ saet. Ye kagigochi sobeng’ung’ maonatet, ak igeere
kogae ge kosulda, ko kit ne ng’etunot eng’ tamirmiriet ko karugutetab ge.

Karugutetab ge koyae maonateng’ung’ kosulda. Iguiyen ile karugutetab
ge ko ma wale Jehovah, ng’etu ko Inendet ko tomo, ye irugute ge, ak ye
kaigesu. Kobaten karugutetab ge kobute banyek ak kowalin. Ngot imache
walet nebo iman eng’ oring’ung’, inde kamanut karugutetab ge.

Ye irugute ge ak isae eng’ kenyini bo mwaita nebo kwong’et, ko maonatet
age tugul ne mitei sobeng’ung’, kosoldoi eng’ kainetab Jesu.

MAONATET NE KIMWACHIN GE
Arugute ge ak asae ye ageni kasuldaetab maonatenyun. Angen ale
karugutetab ge kobute banyek, ak kolitit tamirmirienyun koityi imanitab
oldab tamirmirik, eng’ kainetab Jesu. Amen.

MAT IUTYE KARUGUTETAB GE

Matayo 4:2
Ak ye kingo kagorugutgei betusiek artam ak kemousiek artam eng’ let
koam rubet.

BETUTAB SOMOK,

ARAWETAB AENG’ 4

Si iguiye Sirutioni, ko nyolu inai kit ne kites tai eng’ let, ak kit ne kiisub.
Tisiik ak kandoikab betusiechoto ko kima komache Jesu, amu ki
iywechin kandoinatenywa. Kiyoome konyalil yaindetab kaborunoik, si
kobiit koriib kandoinatenywa. Matin konyasin ye inaam koimin
kandoikab kaniset. Kiyai kou noto agine eng’ Kiptaiyat. Ko anyun ye
ityin, inai kole ma kit ne leel.

Yaetab kaborunoik ak bandab tai kogure bik che yoome koterin. Eng’
ole iboisien, ye negit kekanapten, komuchi konyor biret gong’ung’,
rabisieguk anan agot ko bortang’ung’. Ma iyani bunyot kobirun eut eng’
bandang’ung’ bo tai, borien noto.

Ko anyun irat rotwetab chok nebo tamirmiriet, ne noto ko Ng’olyotab
Jehovah. Tes tai ing’alal sirutik. Ng’any eng’ kuting’ung’ ile iberurot, ago
ma isuldoi ng’olyot age tugul ne ya, ne kemwaitaenen eng’ kenyini bo
mwaita nebo kwong’et.

MAONATET NE KIMWACHIN GE
Kiburtosi ak Kristo eng’ kipsengwetisiek. Mabutii amu tion Kiptaiyat ak
eunyin ne tilil nebo tai, eng’ kainetab Jesu! Ilosun Kiptaiyat! Amen. 

TES TAI ING’ALAL SIRUTIK
Johana 11:53
Koboch betunoto anyun ak kwo tai, koruogot agobo ole bartoi
inendet.

BETUTAB ANG’WAN,

ARAWETAB AENG’ 5

Chang’ che somani sirutioni kobwati kityo emet ne konu Jehovah,
kobaten tiinye ge kogeny ak betusiek che konu. Sobetab betusiek che
chang’, ko tiinye ge ak teechetab kwandang’ung’ ak kameng’ung’.
(Epesoek 6:2) Koyaanjindos ak nito, ye ng’alalen kogeny sirutioni.

Teechetab kwandang’ung’ ak komet, koyatei chang’indab betusiek,
borotet, kalyet ak ripset kobun Kipsengwet. Kobaten chang’ Kristianik
che yaei lelut ye ibwati ichek kole, amu kitaach Kristo, ko ma kobo
kamanut keteech sigik che kisichin, kobaten yame kityo Sigik eng’
Kiptaiyat. Nito anyun ko lelut mising’. Si inyoru keljinetab kayomisoni,
ko nyolu iteech sigik che kisichin, ak sigik eng’ Kiptaiyat 

Boiboenjin ak irib sigik olon ta komitei koboten. Mat imete ichek ko
uon ma kiy, teech ichek ak imwachi kongoi kasarwek tugul.

MAONATET NE KIMWACHIN GE
Mayani aeten ge kaberuretab betusiek che chang’, ye mateeche
sigikyuk! Borotet ak kalyet ko chechuk, ye ateeche sigik che kisichon,
ak sigik eng’ Kiptaiyat, eng’ kainetab Jesu! Amen.

INETKE ITEECH

Komong’u 20:12
Teech kwandang’ung’ ak komet: si kochang’a betusieguk eng’ emet ne
konin Jehovah Kamuktaindeng’ung’.

BETUTAB MUT, ARAWETAB

AENG’ 6

Chang’ bik che kase ta nyor kailetab kwanisiekwak eng’ Kiptaiyat, anan
agot ko konetikwak. Nganda imuchi konyasin inai kole, choto tugul ko
mache konyor kailanato buch! Eng’ let ko ng’erin che yaei boisiet ne
togu eng’ kuursenywa, amu ole o ko meto ng’atutietab tiseiywek.
Kailet nebo iman kobun kwanisiek ko mache tiseiywot.

Ngot imache ietu, ak iyai kou ole yaito chito ne imache kailenyin, ko
nyolu isiir maget kityo, nyolu igol tiseiywot. Ngot imach tuguk tugul
buch eng’ sobet, ne me otisiei anan igoite tiseiywot, ko megeere
kamanutab tuguchoto. Noto anyun si kiteeb Isak banyekab loget, si
kobit kotyokyi werinyin kaberuret. Noto ko ng’atutiet eng’ tugukab
tamirmiriet; konyitet ne kiboisien tiseiywek, koyatei kurgetab kailet.
Inyigis nito eng’ sobeng’ung ago igese keljinaik.

MAONATET NE KIMWACHIN GE
Ataache chamet. Achobot ataach kailet ye abaibai kwandanyun eng’
kolet, koityi boisiet ne kiigochi inendet Jehovah eng’ sobenyin, eng’
kainet ne toror nebo Jesu. Amen.

KOLJIN KAILET NE IMACHE
Taunet 27:7
Ibwan banyekab loget, ak inyo igerekwa koanyinyitu, si aam, ak
aberurin eng’ taitab Jehovah kotom amei.

BETUTAB LO, ARAWETAB

AENG’ 7

Tos amu nee si kibaibai Jesu eng’ meetab Lazaro? Iboru nito kit ne
kwong’e konetikab Bukuit Ne Tilil, Kiptaiyat noto nebo sobet ko baibai
kogas kole meat kosubindenyin ne kichame. Kit ne kitokyin ge ko ni:
kima komitei mitunenyin eng’ kasarta ne kime Lazaro, ago anyun eng’
noto ko kigo boroindab kayanet ne mi barak.

Kasarwek alak ko uinwek che itinye, ko ma amu meyani kimnatetab
Jehovah, kobaten meyani kole iboru kimnatenyin eng’ uindang’ung.
Amitei yu amwau ale agot ye ka iwe isiir, ak imuitechini uinwek alak
tugul, ko ki koyook Jesu toretet ago mi oret konyone. Mitunenyin ne
boisie, kotuiyen eng’ ole imakyini ge, ago kiy age tugul ne meat eng’
sobeng’ung’, ko ng’eete kogeny. Haleluyah!

MAONATET NE KIMWACHIN GE
Ami ak Kamuktaindet ko ma kimuchi kebaiwon! Atinye Jehovah ko ma
tinyoksei! Mamitei kiy ne imuchi koteeron eng’ bandab tai, eng’ kenyini
bo mwaita nebo kwong’et. Bo Jehovah torornatet! Haleluyah!

MITUNET NE BOISIE
NEBO JEHOVAH

Johana 11:14-15
Kimwachi anyun Jesu ichek komie, kolenji, Kogome Lasaro. Ago
abaibai agobo okwek amu kima ami olindo, si kobiit oyan; ago ongebe
ole mi inendet.

BETUTAB TISAP,

ARAWETAB AENG’ 8

Ye ang’alalen ak aamdoi agobo nyonunetab Jesu Kristo, ko maamdoi
agobo yaityo, anan aib nyogoriet, kobaten ang’anye kit ne mwaei
Bukuit Ne Tilil kole, yaaksei eng’ betusiekab let. Alak koesio amu noto
ko oret ne cheng’e konaak ichek, kobaten yaei lelut. Alak ko mwaei
kole “ma ingen chi sait” ago yaei nito logoiywechu kobunji chokyinet.

Ng’alalet nebo nyonunetab Jesu Kristo, ko ma agobo kanisosiek anan
ko koletab nyogoriet, kobaten noto ko kuurset kochobok bik, kotuiyo
ak yaindenywa. Imuchi otuiye ak inendet ko inyegen eng’ kasarta age
tugul, ago anyun ichoboge kasarwek tugul. Sob betut age tugul ilaachi
tililindab Jehovah.

Ng’alekab Jesu ko kimen, magitumdumi, ago bo koigeny. Kit ne mwaei,
koyaei. Ko anyun ichoboge, ak itonon eng’ ripset, eng’ kenyini bo
mwaita nebo kwong’et.

MAONATET NE KIMWACHIN GE
A chepchep, chobot kabwatutikyuk, ak chobot muguleldanyun, ago
agesu boisienyun eng’ kimnatet, eng’ kainet ne toror nebo Jesu! Amen.

NYONUNENYIN ENG’
TORORNATET

Matayo 24:35 
Siirtoi kipsengwet ak ng’ony, ago masiirtoi ng’alekyuk.

BETUTAB TAI, ARAWETAB

AENG’ 9

Ngot ko tomo kai iteben ge ngo tos neng’ung’ iman Jehovah, ko tomo
anyun inyoru uindo ne nyigis. Imuchi ko I chi ne ng’om eng’ tugul, ak
itinye tokyinetab ge eng’ tugukab Jehovah, ak igeere ko uon butoksei
sobeng’ung. Ak inaam iteben ge ngo neng’ung’ iman Jehovah, anan tos
kerin agot.

Nyolu inai kole ye itinye Jehovah eng’ sobeng’ung’, ko ter ak ye itinye
mitunenyin. Kiboisiechini Jehovah nebo keny, ne tinye muitaet mising’,
ago ye tese tai kong’anyaksei mitunenyin eng’ sobeng’ung’, inyoru
kamanut ne leel. Ye inaam kobois Jehovah eng’ sobeng’ung’, ibaorioni ile
neng’ung’ iman Jehovah, eng’ kenyini bo mwaita nebo kwong’et.

MAONATET NE KIMWACHIN GE
Angen ale Jehovah nenyun ko ma utyen kiy. Amitei kabwatutikyik, ago
asirat eng’ rubeiywotab eunyin. Tetat anyor kakwautikab borotet eng’
kainet ne toror nebo Jesu! Amen.

TOS NENYUN JEHOVAH?

Hebranik 13:8
Kergei Jesu Kristo eng’ amut ak ra, ak agoi koigeny.

BETUTAB AENG’,

ARAWETAB AENG’ 10

Tomo korue Jehovah, ko matinye amut anyun, ago magoi koru, ko
matinye mutai anyun. Inendet ko mitei eng’ nguni nebo koigeny. Ko ye
mwa Jehovah kole iberurin, koboru kole yaei noto nguni ama kasarta
age.

Kasarwek che chang’ ko atebetab kabwatutikyok che isipto
kaborunoik, ye kibwati kole yaaksei mutai, ago ne chobot Jehovah
koyai kou noto nguni. Mamitei kit ne imuchi koteer magetab Jehovah
ne magun borotet, kosobet ak chang’inda. Magutikyik eng’
sobeng’ung’ ko ma kitokyin. Mwaei Jehovah eng’ Sirutikyik kole,
tetutik che ting’enen kobo mieindo ama yaityo. Iyan inendet ak iyan
Ng’olyondenyin ago iegu kit ne kimwa Jehovah agobo inye! 

MAONATET NE KIMWACHIN GE
Ayani ale mamitei loindo anan ko koindo ne konon kereretab met, ago
mamitei malaikaisiek anan ko kiy age tugul, ne imuchi kobesion ak
chamnyetab Jehovah. Awendoti eng’ kabelisiet rani, eng’ kainetab
Jesu! Amen.

IMONG’U
Jeremia 1:12
Yeityo kolenja Jehovah, Kegeer komie: amu aribe ng’olyondennyu si
ayai kosulda.

BETUTAB SOMOK,

ARAWETAB AENG’ 11

Ki mitei Jesu katunisiet, ago kiror divaik! Kou noto agine komuchi ko
ibelisiei eng’ bendietab kanisa, anan agot ko I chi ne indoe eng’ saet,
ago mamitei rabisiek loleng’ung’. Kit nebo kamanut ko inai ole
kiboisioito mitunetab Jehovah.

Eng’ oldab tamirmiriet imuchi itilu kasartab Jehovah, iboisien
ng’alaletab kutuswek alak. Ye isae, ko konin Tamirmiriet Ne Tilil ng’alek
che nyolu eng’ Visa neng’ung’, boisieng’ung’, borietab bonik eng’
gong’ung’, anan agot ko rabisiek! Saetab Kutuswek alak ko tinye
tokyinetab ge nebo tuguk che imache, kosiir saetab kaguiyet.

Boisien kutuswek alak ak ing’etu eng’ Ng’olyotab Jehovah, ago igeerjini
ge mitunenyin ne boisie, ak koyatun kaborunoik che ma kimuchi
keteer eng’ kenyini bo mwaita nebo kwong’et.

MAONATET NE KIMWACHIN GE
Ang’alali kutitab Kipsengwet! King’alali ak oldab tamirmirik, eng’
kutuswek alak che itumdumi bounatetab mesundeito. Ma kimuchi
kebaran; age tugul ne tinyon kogesu ge! Haleluyah!

BOISIEN KUTUSWEK ALAK

Johana 2:1
Ak kimi katunisiet eng’ betut ne bo somok eng’ Kana ne bo Galili; ak
kimi oloto kametab Jesu:

BETUTAB ANG’WAN,

ARAWETAB AENG’ 12

Kasarwek alak konyonjin kaimetab ge eng’ kabwatutiguk. Noto anyun
ko siire kabwatutik kityok, noto ko kuuret ne bunu oldab tamirmirik,
ago iborun kole mitei kit ne mache koyaak. Kuursosiek che bo boriet
ko yain iimage eng’ tamirmiriet.

Ye igas kuursosiek cheu choto, koboru kole chepchep
tamirmireng’ung’, ago ingen kaimutik che mache koyaak, ago nyolu
ichoboge. Nyolu anyun inde kamanut kuursosiek cheu choto, ak iyai
kit ne nyolu eng’ chokyinet, inaam isaa ak iyai boriet iboisien Sirutik.
Ripsen anyun amu imuchi agot itinye Judas eng’ kwenung’ung’. 

Eng’ kenyini bo mwaita nebo kwong’et, ichepchebitu, nai kuursosiek
chebo boriet ak itonon iripse eng’ kabelisiet.

MAONATET NE KIMWACHIN GE
A askarindet eng’ lugetab Kiptaiyat. Name eriolinyun nebo tamirmiriet
kuursosiekab boriet kobun kipsengwet, ago ayachini boisiet. Ma
kimuchi kenyoruon ko mangen kit ne tese tai eng’ kainet ne toror nebo
Jesu. Ilosun Kiptaiyat!

NAI KUURSOSIEK
Joel 2:1
Oguut iriaget eng’ Sion, ak owaach eng’ tulwennyu ne tilil;
ingobotanso bik tugul che menyei emet: amu nyonei betutab
Jehovah, amu kagorik,

BETUTAB MUT, ARAWETAB

AENG’ 13

Iguiyen anyun arorunetab Sirutik che indou, si kobiit inai komie
sirutietab rani ak iguiye. Tos ng’o che kiamisie ak koeise? Tos ki Noa?
Achicha, kitese tai koteeche melit. Amisiet ak eiset ko ki boisietab
ichek che kiyaei chalwokto.

Eng’ ng’onyutab rani, ko tese tai tuguk che u choto, menotosiek,
amisiet ak eiset, tienet ak tuguk che chang’ che yaachen. Kobaten
Kristianik chebo iman ko tese tai kowale sobonwekab bik kobwanji
bounatet, ak kotese tai ak chobetab ge nebo nyonunetab Kiptaiyat
Jesu Kristo.

Tuguk tugul che tese tai nguni ko choto che kitese tai eng’ betusiekab
Noa, ago kitestai ine Noa ak boisiet ne kiigochi inedet Jehovah. Ye
kinyo maranet, ko kitinye Noa kalyet ye kitese tai konyalildos bik alak

Eng’ kenyini bo mwaita nebo kwong’et, ko mat kowisin kiy age tugul.
Tokyin konyeguk Jesu, amu nyonunenyin ko negit kosiir ole ibwatitoi.

MAONATET NE KIMWACHIN GE
Lale mat eng’ orinyun agobo Jesu agoi nyonunenyin. Achobot ketuiyen
ak inendet eng’ bolik agot nguni! Haleluyah!

ATEBETAB NYONUNETAB JESU

Matayo 24:38
Amu u eng’ betusiechoto ye kitom kobiit maranet kiamisiei ak
kieeisei, kiitunisiei ak kiigoitoi kitun, agoi betut ne kiwa Noa melit
orit.

BETUTAB LO, ARAWETAB

AENG’ 14

Kimi Jesu gotab Simon ne kiamei mogondosik. Ibwat anyun kit ne ma
choboksei, kosoobindet, yaindetab kwong’utik, kanamindet ak
kagesunetab kayanenyon, ko kimi gotab chito ne kiamei mogondosik.
Mamitei eng’ siret ole mwawech kole kiisob inendet, kobaten kiibure
kityo Jesu eng’ ng’echeret eng’ gonyin. Ibwat anyun kole kimi taitab
Yaindet, ak kotes tai inendet eng’ miondanyin.

Kou noto aginye komuchi imiani, itinye kewelutik, anan isobe eng’
rarunet, ago ne imitei taitab Jehovah. Ago anyun amwaun ale ye itese
tai isomani Logoiywek che miach betutab rani, kogesu ge tuguchoto
maiyanjindos! Litititu bortang’ung’, kosip ge ak Sirutikab Jehovah.
Chametab ge nebo bortang’ung, mung’areng’ung’, gong’ung’ ak
rabisieguk, ko wegu ge rani. Ma itebye eng’ taitab Jehovah, ak isobe
sobet ne ma iyaanjindos!

MAONATET NE KIMWACHIN GE
Ma chi ne ibutat! Abore matin kalyan, amu ki konon Jehovah kabelisiet
eng’ barak ole siire laitornatosiek ak kandoinatosiek, eng’ kainet ne
toror nebo Jesu. Ilosun Kiptaiyat! 

TUGUK CHE MA IYAANJINDOS!
Matayo 26:6
Ak ye kimi Jesu Betania, eng’ gotab Simon ne kiamei mogondosik.

BETUTAB TISAP,

ARAWETAB AENG’ 15

Ripset eng’ Kristo ko kayomiset eng’ bik tugul che iyani kainenyin.
(Tienwogikab Kalosunet 91:3) ko mwaei kole, “Amu sorun eng’ mestetab
namindetab taritik, Ak eng’ koroito ne barisiei.” Ripseng’ung’ kobo
kamanut eng’ Kristo, ago ripsenyin ko tetat eng’ ichek che iyani inendet.
Ko mat iyweisie anyun.

Malaikaisiek ko tinye boisiet koribin. Ye imandoi rani, ko memitei inyegen,
indoun malaikaisiek, ago mutyin eng’ komoswek tugul. Mache Jehovah
kogeer kole tese tai betung’ung’ komie, ago keere kole marichin kiy ago
mebutii. Mamitei yaitiet ne ityin rani. Iberurot ye imandoi, ago iberurot ye
iweksei, eng’ kainetab Jesu.

MAONATET NE KIMWACHIN GE
Aberurot eng’ Kiptaiyat! Chute ge tugukyuk tugul kou ole nyolu. Ye
awendoti, kobotani oindet, eng’ kainet ne toror nebo Jesu!

RIBOT SOBENG’UNG’

Kalewenaik 18:10
Irimet ne kim kainetab Jehovah: Mwechin ne bo iman, si konyor
chametab ge.

BETUTAB TAI, ARAWETAB

AENG’ 16

Tuguk tugul che igeere ko che ketyin ge. Ye amaoteni agobo urerietab
mbiret, anan ko tuguk alak, amwae che ibelisie ak che ibutos, ko amu
ka ageer choto tugul eng’ oldab tamirmiriet. Iborun noto kole sobet ko
ma u ole igeere ak ingen eng’ borto, kobaten noto ko ketyinetab ge
nebo tuguk che ka koyaak eng’ oldab tamirmirik.

Eng’ keretab maonatet, ang’ate kanaptaet eng’ mung’areng’ung’,
rabisieguk, gong’ung’, ak kosobet eng’ bortang’ung’! Chuto ko ma
ng’alek chebo kawaida; tinye kimnatet. Rani ko betung’ung’ nebo
kamanut, ole itokyini ge kekonopto kou kipsichit. Tesesab tai nebo
kaborunoik eng’ sobeng’ung’, ko tese tai ne ma igesu ge eng’ kenyini
bo mwaita nebo kwong’et. 

MAONATET NE KIMWACHIN GE
Aberurot ago ma kiweekto. Asobe eng’ chang’indo ak chamet ne ma
igesu ge, kot kobek kenyini eng’ kainetab Jesu! Amen.

KETYINETAB GE
Amdoindet 1:9
Noto ne kigobiit, ko noto ne ta kobiitu; ak noto ne kigeyai ko noto ne
ta keyaei: ama mi kiy ne taunen eng’ kereretab asista.

BETUTAB AENG’,

ARAWETAB AENG’ 17

50



TESETAB SOMANET

Matayo 24:31

CHERSETAB 365 KESOMAN BUKUIT

NE TILIL - BETUTAB 49

Amdoindet 15-16; Matayo 26:1-35

www.goodnewsdailydevotional.com

Chang’ bik agot Kristianik, che iywei ngemwa agobo nyonunetab
Kristo. Ye ichobot iwe kipsengwet, ko ma nyolu iywei kiy age tugul ago
kiibelisie! Angatin ale mechililii rapcha! Ngot ko tomo itaach ak iyan
Kristo koek Kiptaiyat, ak sorunindeng’ung’, icheng’ ole kagisir kele, “Tos
Kiitach Jesu Kristo” eng’ kitabuni, ak isaa saanato si itaach inendet
nguni!

Ye chei iriaget kobor nyonunenyin, eng’ kamismisetab konda, ko nyasin
otuitosi ak Kiptaiyat eng bolik. Meten anyun che iyweisiei, ak inaam
iboiboenji. Ineet ge isob sobet ingen ile, I ne taa kwo kotuiyo ak Kristo
ye weeksei inendet. Eng’ kenyini bo mwaita nebo kwong’et, ko I
agenge eng’ ichek!

MAONATET NE KIMWACHIN GE
A rotyinot Kipsengwet, ago achobot agobo rapcha. Ma imuchi
kong’alan oindet anosto. Kabwatutikyuk ko mitei bounatet, ago ma
kibagokton. Ilosun Kiptaiyat! Amen. 

NYONE JESU – KO MA LO!

1 Korintoek 15:52
eng’ ne matia, eng’ kamismisetab konda, eng’ iriaget ne bo let: amu
cheei iriaget, si king’eet che kigobek ko ma kotinyei nunet, ak
kewalech.

BETUTAB SOMOK,

ARAWETAB AENG’ 18

Mitei kaborunoik che karoron mising’, ne kwong’e bik kole tomo
kegere keyaei kou nito besio! Eng’ bandanyun ak Jehovah, ko kiagerji
ge kasobet konyil che chang’, ago akwong’e eng’ koitetab bik che
kisopcho eng’ Ukimwi. Kergei ngo kayumetab bik che chang’, anan ko
agot tuiyetab betutab tisap, ko isto ge ukimwi ye king’at kasobet eng’
kainetab Jesu.

Kergei ngo miondo ne I nee, ko Jesu noto ne kiisob mianwogik che
yaachen, ko ibu kasobet konyonji bortang’ung’ nguni! Taach anyun!
Kiwegu koweguk, tigitikab korotik, ak kebeberwek che terjin
komiagitu. Jesu ne kasobindet ko tiinye bortang’ung’, ye isomani
logoiywechu miachen. Iyan kityo ago inyoru kasobeng’ung’ eng’ kainet
ne toror nebo Jesu!

MAONATET NE KIMWACHIN GE
Ma iimon mianwogik anan korotwek alak tugul. Esio bortanyun mianet
age tugul. Asobe eng’ mieindab borto ne ititayat, eng’ kainet ne tor
nebo Jesu! Amen. 

SICH KASOBET
Matayo 15:30
Ak kibwanji inendet tuiyosiek che eechen, komutu solomonik, ak che
koriotin, che namotin kut, che bo mugungon; ak alak che chang’, ak
konde ole bo kelyekyik; ak kiisob ichek.

BETUTAB ANG’WAN,

ARAWETAB AENG’ 19

Eng’ stediam ne ki nyitat bik, eng’ ole kiguren Copperbelt, eng’ emetab
Zambia, ko ki kitinye tuiyet eng’ arawetab sisit 2025, ago kiager anyun
kimnatetab Jehovah ne kikwong’en koboisie. Maamde eng’ ng’alekab
kutit, kobaten ki kaborunetab kimnatet, kou ye mwaei (1 Korintoek
2:4). Tamanwogikab elfusiek che kimi oloto, ak milionisiekab bik
koyom ng’ony ko kigeer Jesu koboisie!

Kigisob borto ne meat, kimanda ukimwi, kibit rabinikab kwong’et eng’
simoinikab bik, ak eng’ eunek. Agot simoinik che ki yesyotin kioisiek,
ko kimiagitu kioisiechoto, kot ko uon ki tomo koyestos. Mianwogikab
korotik kou ukimwi ko kikisob ak kegetyi ak kegetyi. Tugul choto ko
Jesu kityo!

Boisien kanyoik kerichek che kiyee, anan ko che kilugui, anan ko che
kirute, si koisto mianwogik, kobaten Ng’olyot agenge kobun Jehovah,
kogonu kaborunoik, ak kwong’utik eng’ yoto. Tugul choto ko JESU!

MAONATET NE KIMWACHIN GE
Jesu kityo ne indoiwon ayai tuguk che bo kwong’et eng’ kenyini bo
mwaita nebo kwong’et. Ma kimuchi keteron anan kebaran muguleldo,
amu indoiwon kong’ete torornatet, agoi torornatet age! Haleluyah!

TUGUL KO JESU
Johana 14:14
Ngot osom kiy age tugul eng’ kainennyu, ayae kioto.

BETUTAB MUT, ARAWETAB

AENG’ 20

Chang’ Kristianik che cheng’e kimnatet, anan konaak ichek, ago
rubenywa nebo tugukab Jehovah ko mi ng’ony. Ki anyoru bik che
mache tuguk che tiinye ge ak kipsengwet kobaten matinye ichek rubet
nebo yamdaet ak Jehovah nebo Kipsengwet. Mache tugukyik kobaten
ma tinye chamnyenyin. 

Muren anan ko kwondo ne tinye rubet ne ma begu eng’ Jehovah,
konyoru kimnatet ago wole sobonwek. Kasartang’ung’ iegu chichoto,
chi ne lalei komache Jehovah eng’ kimnatet. Eng’ kenyini bo mwaita
nebo kwong’et ichamji rubeng’ung’ kwo barak, koityi ole iyanin
Jehovah ak kimnatet ne ibu walet eng’ gong’ung’,
mung’areng’ung’,boisieng’ung ak rabisieguk, ne mebirtoi ge.

MAONATET NE KIMWACHIN GE
Rubenyun nebo Jehovah ko ma kitesyi bek! Maget ne amache inendet
koetu, agimitot ago atieche eng’ nyiganatet, aityi imanitab tamirmiriet.
Wendi barak sobenyun eng’ tornatet, eng’ kainetab Jesu! Amen.

RUBET NEBO JWHOVAH
Taunet 5:24
ak kibendoti Enok ak Kamuktaindet; ak kimata kotook, amu kiimut
Kamuktaindet.

BETUTAB LO, ARAWETAB

AENG’ 21

Kisa maotiot Elija komi metinyin kwenutab kutung’oikyik. Metinyin ne
tinye konyek, itik, kutit, serunek ak kabwatutik, ko kimi tugul ng’ony.
Iboru atebonito kole kebeberwekyik tugul ko kimi eng’ saetab
kimnatet, ago ki mamitei kasartab kaimutik.

Eng’ kasarta ne ibegechini ge, ko yoto ole nyone mat kobun
ng’echeretab laitornatet, ak koityi kiy age tugul ne tere bandang’ung’
bo tai. In koek kasartang’ung’ eng’ saet, ne nyitat tokyinetab ge, ak ko
tuchot eng’ kayanet ak kagenet, ago inyoru anyun walutik. Saet neu
noto ko tie imanitab Kipsengwet, ak koyi kaborunoik. Tokyin ge anyun
iyai kou noto ago tirireni sobeng’ung’, eng’ kenyini bo mwaita nebo
kwong’et.

MAONATET NE KIMWACHIN GE
Asae ago bitu walutik! Sautikyuk kotumdumi kiwatosiek, ak koyai
tuguk tugul koyan Ng’olyotab Jehovah nemi orinyun. Sautikyuk ko
cheng’e walutik, amu atokyini ge tesetab tai nebo magetab Jehovah.
Amen. 

SAET NE TINYE TOKYINETAB GE
1 Laitorinik 18:42
Kitogosta anyun Ahab kwo koamis ak koeeiso. Ak kitogosta Elija kwo
Karmel barak; ak kiing’uruk, ak konde metinnyi kwenutab
kutung’oikyik.

BETUTAB TISAP,

ARAWETAB AENG’ 22

Mitei kasarwek che nyolu imitei eng’ kwenutab bik, iwache, itieni ak
iboiboenjini. Ago mitei kasarwek chebo kamanut, che yain kaimutikab
ng’ony itaban ge. Eng’ kasarwek cheu choto che imitei inyegen, che
inaami kong’alalun Jehovah.

Elija ko maotiot ne naat mising’, ago kiwo inendet ole lo, ak kotebe
kebenet ole itabanat ak mamitei chi age. Eng’ yoto ko kinyonji inendet
Ng’olyotab Kiptaiyat. 

Ki itebi eng’ ole nyitat bolet kasarta ne goi, ochute ge ak bik, ak inyoru
ng’wanindo ne ketyin ge, ak kaimutik. Ago ye inyiganitu itaban ge eng’
chang’indab bik, eng’ kenyini bo mwaita nebo kwong’et, konyorun
Jehovah eng’ tuiyet ne wale sobeng’ung’ koigeny.

MAONATET NE KIMWACHIN GE
Magochini konyekyuk ruondo agoi kong’alalwon Jehovah, eng’ kasarta
ne atabani ge. Angen ale ng’alali Jehovah, ago achobot agas inendet
komie, eng’ kainetab Jesu! Amen.

KASARTAB KATABANETAB GE
1 Laitorinik 19:9
Ak kiit kebenet ne mi yoto, ak koru yoto; ak ogeero, kinyonji inendet
ng’olyotab Jehovah, ak kolenji, Iyae nee eng’ yu, Elija?

BETUTAB TAI, ARAWETAB

AENG’ 23

Kisobe eng’ ng’ony ne chang’ bik che yoome kobaibai bik alak. Alak
ko nyime, roritos ak kobuuri ko uon boiboi, kobaten tos eng’ iman ko
u nee mugulelwekwak?

Eng’ tuiyenyon agenge, ko kichut chamanik aeng’u konyime, ko
kanam ge eunek. Eng’ konyekab borto, ko kiu chamnyenywa ne
kikiyai eng’ Kipsengwet. Ago ye ki kitese tai ak maonatet, ko
kiiboruech Jehovah kole, ki negit ichek kobeesyo. Kit nebo kwong’et,
ko kia konaam osotiot konyiit baronokab besyet, ago kima kongen
manung’otiot. Ye kiiyan kobogoriot kole ki u noto eng’ maonatet, ko
kikwong’ anyun manung’otiot agobo noto.

Ma keere Jehovah borto kobaten keere atebetab muguleldo. Chamjin
anyun kogeer kole muguleldang’ung’ ko itabanat agobo inendet, eng’
kenyini bo mwaita nebo kwong’et.

MAONATET NE KIMWACHIN GE
Muguleldanyun ko chepcheb kotaach Sirutikab Jehovah.
Tamirmirienyun koyani ge ak ng’atutikyik. Ago anyun awendi barak
eng’ kainetab Jesu! Haleluyah!

ATEBETAB MUGULELDO

Jeremia 17:9
Kaberberindet muguleldo kosiir tuguk tugul, ak ko ya mising’: ng’o
ne imuchi konai?

BETUTAB AENG’,

ARAWETAB AENG’ 24

Roketisiek ko tinye bustainik che toreti kong’eet eng’ ng’ony kwo
barak, ago mitei ole ngoit eng’ barak, ko rorogu bustainichoto, ak
kobagach roketit kotes tai kwo barak. 

Kou noto agine ko bik alak ko boisienywa koitin uyan eng’
bandang’ung’. Ago Kristianik che chang’, kobeeti ruondo kokwong’e
kole, amu nee si kiisto ge chi eng’ sobenywa, agot eng’ tuguk tugul che
kiyachi ichek. Eng’ iman ko bik alak ak tuguk alak, ko ma imuchi
kosubin eng’ kakwautiet ne isubi. 

Nyolu anyun inaam atebetab roketisiek; ne kanametab banda ko nyolu
mising eng’ ole itokyini ge. Eng’ kenyini bo mwaita nebo kwong’et,
imete tuguk che ma tonondos ak itiriren!

MAONATET NE KIMWACHIN GE
Ki kisichon ko a kabelindet! Mabutii kergei ngo mi chi, anan ko
mamitei. Achobot eng’ kabelisiet ago abortoi torornatetab Jehovah
nguni, ak kotugul, eng’ kainet ne toror nebo Jesu!

BUSTAINIKAB ROKETISIEK
1 Johana 2:19
Kimandoi eng’ olinnyo, kima ko chechok; amu nda ki chechok, ta
kitebyei kobotech: ago kiba, si kobiit kotook kele kima ko chechok
tugul.

BETUTAB SOMOK,

ARAWETAB AENG’ 25

Ye kimwa Jesu eng’ nyiganatet kole “KAGOGESGEI! Komwachin bik
che kimi yoto ak yaenyin tugul, ko ki mwaet ne kichechi koigeny.
Chalwogiguk chebo keny, nguni ak che bwanei ko kiigesgei tugul eng’
kimurtoiyot. Mamitei Jesu ole ketyin ge kachililutiguk che kigosiirto,
ago anyun ko mat igartat ge!

Korotikyik che ki kitumda, ko lipanet tugul nebo tengekwogikab bik. Ye
inai kole kilipanun tugul, ko nyolu konyi muguleldang’ung’ boiboiet ak
kalyet, ama che isase ge. Ye mwaei Jesu kole kagogesgei, koboru kole
chobotin tuguk tugul ago ma nyolu kota igerer met. Ki kenyoun kat, ak
keus kachililutiguk tugul che kigosiirto. 

Boiboenjin anyun katiaknateng’ung’ rani eng’ konunetab kongoi, amu
eng’ Kristo ko itiagat eng’ iman!

MAONATET NE KIMWACHIN GE
A yautiet ne leel eng’ Kristo! Ung’at sobenyun eng’ inendet. A kit ne
mwaitaenan Jehovah, ago achobot atiiny emotinwek agobo Kristo!
Amen.

KAGOGESGEI!
Johana 19:30
Ye kingo kagotaach Jesu siki, komwa kole, Kagogesgei: ak koabuch
metinnyi, ak kogoito tamirmiriennyi kwo.

BETUTAB ANG’WAN,

ARAWETAB AENG’ 26

Katiaget ko keng’eet eng’ koristab tamirmiriet ne tononot, ak ketiech
imanit ne leel eng’ Kristo. Mwaei Sirutiet kole, mami chi ne ye
kagonaam tait kounye. Ye kuuren Jesu lapkeiyetab ng’ony, koboru kole
iistoi mesundeito, ago meyumii.

Lapkeiyet ne iiboti ko phótizó, ne noto ko lapkeiyetab stediam, ne yaei
bunyot kogor. Noto kora ko mat ne mang’unen Tamirmiriet Ne Tilil
eng’ oring’ung’. Ki kigurin ikweny ole imitei, ak anyun ko mat ichamji
mesundeito kondochi katunisieng’ung, gong’ung’, mung’areng’ung’
anan ko boisieng’ung’. Tonon, ikweny! Amu ka konyo lapkeiyeng’ung’
eng’ kenyini bo mwaita nebo kwong’et. 

MAONATET NE KIMWACHIN GE
Aletieni kou lapkeiyetab stediam! Awendi barak kou kipsichit.
Mesundeito ko matinye ole ung’en ge eng’ ole ami. Aiboti kimnatetab
Jehovah ak matab Tamirmiriet Ne Tilil eng’ orinyun. Haleluyah! Amen.

CHAMJIN LAPKEIYENG’UNG’
KOLETIEN!

Luka 8:16
Mami chi, ne, ye kagonaam tait, kotuge kiy, anan konde kureretab
itogut; ago indoi kit ne tonone tait, si kobiit kogeer lapkeiyet bik che
bwanei go.

BETUTAB MUT, ARAWETAB

AENG’ 27

Mitei kaberuret ne ituyot ak teechetab kwanisiek ak kamatik, kergei
ngo che kisichin, anan ko sigiguk eng’ Kiptaiyat. Bo kamanut inai nito
komie. Ye iteeche sigiguk, inyoru sobetab betusiek che chang’,
wegetab meosiek, ripset eng’ nyasutikab oret, ak kitiachin ye mache
bunyot koiityin kachililutik, si kobiit koisten.

Teechet ko ma kit ne ming’in eng’ tamirmiriet, iboru ge eng’ borto. Mat
ikany kibwatun iiweekyi kongoi, ak iteech sigik che kisichin, ak sigik
che tononun eng’ Kiptaiyat. Teechet ko ng’atutiet eng’ tamirmiriet, ago
taache Kaberuretab Jehovah. Noto ko ng’atutiet kogeny ne boto
kayomiset, ne konin betusiek kochang’a eng’ ng’ony.

Eng’ kenyini bo mwaita nebo kwong’et, ko ye iteeche Sigik che
kisichin, ak sigiguk eng’ Kiptaiyat, ko neng’ung’ ripset ak cheguk
betusiek che koen.

MAONATET NE KIMWACHIN GE
Ateeche sigik che kisichon, ak Sigikyuk eng’ Kiptaiyat, eng’ ng’alek ak
boisionik. Achobot ataach kamanutikab teechet nguni, ak kotugul!
Haleluyah! Amen.

KAMANUTIKAB TEECHET
Epesoek 6:2
Teech kwandang’ung’ ak komet (nito ng’atutiet ne bo tai ne boto
kayomiset),

BETUTAB LO, ARAWETAB

Eng’ cheng’etab rabisiek, kongen ole o eng’ mung’aret “keljinaik che
tomo kenyor”, faida che mi kityo eng’ kartasit, ama eng’ eung’ung’ amu
tomo ialdoisie. Ibwat anyun ial sheaishek chebo 1000, yeityo koba
barak koek 1500. Tesanato bo 500, ko keljinet ne tomo inyoru, ago igu
imanit ye ialde sheaishechoto.

Eng’ Kristianik, ko ye maboisien chito Sirutik, koboru kole sobe ichek
eng’ keljinaik che ma nyoru, ago ma ityin eng’ kagesunet, melekto ne ki
igochi ichek Jehovah. Sirutik ko egu keljinaik che mengech kityo, che
mi kartasit che ma yaei kiy. Lainit agenge agoi age, ng’atutiet agenge
agoi age, koboru Sirutik tetutikab Jehovah che teechin agot eng’
kasartab maonatetab mwaita nebo kwong’et, kobaten ye mamitei
boisiet, ko ma yaei kiy. Boisien Sirutik, mat igas kityo, yai kit ne mwaei!

MAONATET NE KIMWACHIN GE
Eng’ rani, aleweni agas Sirutik ak ayai kou kit ne mwaei! Aboisien kit
age tugul ne ki kisiir agobo ane. Ma sobe eng’ keljinaik che ma kinyoru,
anamchini ge tuguk tugul che kimwa Jehovah agobo sobenyun!

KELJINAIK CHE TOMO KENYOR
Matayo 7:24
Noto anyun age tugul ne kasei ng’alechuchuk, ak koyai, kiyanie chito
ne ng’om, ne kiteech gonnyi ruandet barak:

BETUTAB TISAP, ARAWETAB

SOMOK 1

Eng’ sirutietab rani, ko kiguur Jehovah Gideon, eng’ kasarta ne kiinyalili
midianik lagokab Israel. Kimwa Jehovah kole Ui eng’ kimnatoning’ung’,
ak isoru Israel eng’ eutab Midianik… Kit ne yaei sirutioni kobunji
kamanut, ko kit ne kiwol Gideon. Na kita wendi eng’ nyiganatet, amu
eng’ kit ne kiguuren inendet Jehovah, ko kiwol inendet eng’ nyogoriet,
amu kigere kamugenyin, eng’ konyekab bik.

Kristianik che chang’ ko yaei kou noto, koteere bandab Jehovah eng’
sobenywa, ye ichuchuchi kimnatenywa eng’ Kristo. Keere ge ichek ko
ma imuchi, ko matinye kimnatet, anan ko mengechen. Kobaten ma tilu
kiy ngo keerin bik alak ko iming’in eng’ somaneng’ung’, boisieng’ung’,
anan kokweng’ung’, amu ye kaguurin Jehovah, kogimitin. Isuldaen
boisienyin eng’ oretab kimnatet eng’ kenyini bo mwaita nebo
kwong’et!

MAONATET NE KIMWACHIN GE
Eng’ rani aleweni ageer ge eng’ konyekab Jehovah. Anaami wigit ne
leel eng’ nyiganatet, angen ale alewenot eng’ Jehovah!

KONYEKAB JEHOVAH
Kiruogik 6:15
Ak kolenji, Bwa Kiptaiyat, asorune nee Israel? Keero, orennyo ko
bonon kosiir tugul che bo Manase, ak ko a ne ming’in eng’ tugul eng’
gotab kwandanyu.

BETUTAB TAI, ARAWETAB

SOMOK 2

Eng’ kanetetab ge nebo taritik, kegeere kipsichinik ko taritik che tinye
tokyinetab ge, ago tete kit ne mache koyai. Tinye konyek che keerto
mising’ konyilen sisit konyekab chito. Imuchi kogeer bendo eng’ ole lo,
agot ko mi barak butisiek 23,000. Ye kibagach kamugetab borwekwak,
ko tinye kipsichit kabwatutik che ma kergei ak chebo taritik alak, amu
ma konu ge ye one tiony. Ma imui kiy ago mabotoni.

Ko I lakwetab Jehovah, iyai boisiet age tugul kou kipsichit. Mat igonu
ge eng’ maget ne imache iyai boisietab Jehovah, ago tet ak itokyi ge.
Tokyin konyeguk isuldaen tetutikab Jehovah, ak tesetab tai nebo
bounatenyin, ye itokyini ge melektab kuurseng’ung’ nebo Jehovah,
eng’ kainetab Jesu!

MAONATET NE KIMWACHIN GE
Kou kipsichit, ko ki kiyaan awo barak! Atinye tuguk tugul che amakyini
ge, asuldaen magetab Jehovah eng’ sobenyun eng’ kararanindo! 

OLE BOISIOITOI KIPSICHIT
Pilipik 3:14
Agiiljinige tai, ait ole boch melekto ne bo kuuretab barak ne bo
Jehovah eng’ Kristo Jesu.

BETUTAB AENG’, ARAWETAB

SOMOK 3

Ole o eng’ Kristianik kosoptos, ama ityin keljinaik che kigonech
Kristo eng’ meenyin, ak torornatetab ng’etyenyin, amu ki koyan
sobetab magornatet nebo bandab tai nemi eng’ tamirmiriet. Ma tese
tai ichek koneeti ge sirutik komie, ama kosaei ichek, ama tinye
tokyinet eng’ tugukab bounatet. Ki chorirenso ichek.

Ibwat anyun igeete karit ne mi robo mwanik. Eng’ iman ko ma u ne
ka kogees ke mwanik, kobaten lo eng’ mwanik che nyiitatin! Ko I
Lakwetab Jehovah ko mat ilel, ye ibwati kole igaigai kosiir kit ne ko iu,
ago ne tomo iityi ole mache Jehovah. Mat iyan isop sobet ne mi
ng’ony, kosiir ole magun Jehovah. Bandab tai nebo iman ko ma
igaigaitu kosiir kit ne ko iu, kobaten nyolu itokyi ge kit ne kararan ne
magun Kristo!

MAONATET NE KIMWACHIN GE
Mayani ne kaikai, amache ne kararan ne makwon Jehovah eng’
kenyini bo mwaita nebo kwong’et! Mayani aget karit ne begunot ge
mwanik. Anyitat ak kimnatetab Jehovah!

MA WENDI AMA MWANIK
Romanik 12:11
eng’ kagiiletab ge amochoriren; ogiilge mising’ eng’ tamirmiriet, oote
Kiptaiyat;

BETUTAB SOMOK,

Mitei kaberberet ne igimiti bunyot, ne ki kochutyi mugulelwekab bik
milionisiek, ago noto ko mwaet kole, “mamitei chi ne igesunotgei”.
Nganda u kaming’inetab ge, ko ma iyaanjindos ak imanit ne mi Sirutik.
Ngot iyanji kochutyi sobeng’ung’, komuchi kosub tuguk che ma
kororon.

Iman ko ma igesunotgei chito kobaten ye iyan Kristo, itaache
atebenyin, ago kiguurin isop eng’ atebetab Kipseng’wet, ama eng’
yaitiet ne mitei eng’ chito. Kigonech Jehovah Tamirmiriet Ne Tilil, ago
konunoikab Tamirmiriet, koyaei iegu ne igesunotgei!

Jesu kaborunenyon ne matinye tisya koboru kole, kagesunetabgei ko
isob eng’ magetab Jehovah, ak kolitit sobeng’ung’ eng’ tililindanyin.
Sobet nebo iman eng’ Kristianik, ko koyaak imanit, sob anyun eng’
imaninoto eng’ kenyini bo mwaita nebo kwong’et!

MAONATET NE KIMWACHIN GE
Kigonon Jehovah sobet ne igesunotgei! Asobe kou ole sopto eng’
Kipsengwet. Aesioi atebet ne ma igesunotgei, nebo ng’onyuni rani.
Asobe kou eng’ magenyin!

“MAMI CHI NE IGESUNOTGEI”
Matayo 5:48
Noto anyun, oegu okwek che igesunotgei ko u ye igesunotgei
Kwandang’wong’ ne bo kipsengwet.

BETUTAB ANG’WAN,

ARAWETAB SOMOK 5

Kit ne itabani Kristianik eng’ kanisosiekab bik alak, ko nebo Kristianik
ko ma kaniset kityo kobaten noto ko chamnyet ak kipsengwetisiek!
Kichamech Jehovah mising’, kot kolewen komeny kwenunyon, koib
birenyon eng’ kimurtoiyot, ak kosoruech eng’ torornatetab
ng’etyenyin. Noto ko Jehovah nenyon ne chamin kosiir ole ibwatitoi,
ago mache isop sobet ne kararan eng’ Kristo

Iboru Sirutik kole ye irikyi Jehovah, korikyin aginye. Ye itokyini ge
inetgei sirutik, ko kegochi kasarta nebo kamanut igimit chamnyanato,
ak eng’ noto iyate tirisioisiek che bo kaberuret ne ma iitoksei, ak
boroinwek che chang’.

Kou chamnyet age tugul, ko bo kamanut ng’alalet. Ng’alaljin inendet
agobo tuguk che ichame, kewelutiguk, ak kiy age tugul, amu ribin.

MAONATET NE KIMWACHIN GE
Atinye chamnyet ak Kamuktaindet ne ribon! Ye arikyini inendet betut
age tugul, awalaksei ak agimitu, si asuldaen magenyin. Arikyinot
inendet ago awendoti eng’ kalyet ne igesunotgei, eng’ kainetab Jesu!

CHAMNYET AK JEHOVAH
Jakobo 4:8
Orikyi Jehovah, si korikyok. Oun eunekwok, okwek kiptengeginik; ak
otilil mugulelwekwok, okwek che o bo kabwatutik aeng’.

BETUTAB MUT, ARAWETAB

Mitei ng’alset ne naat mising’ kole kuursetab Jehovah eng’ sobeng’ung’
ko ma iyanjindos ak tuguk che itokyini ge ago si kobiit iyai magenyin,
ko nyolu ibagach tuguk che ichame. Kobaten, lo nito eng’ imanit!
Mwaei Sirutik kole yaech Jehovah kemach ak keyai kou eng’ magenyin
ne mie. Ye olitit ak magenyin, ko ma ng’ogitu tuguk che imache iyai
kobaten ityindos ak kuurseng’ung’. 

Kaborunet agenge ko, ngot imache iyai mung’aret ne kigombwando
gorik che mi barak beit, ago kuurseng’ung’ ko iamde logoiywek, ko
kelunaikab mung’areng’ung’ imuchi iboisien eng’ tuiyosiek, itoret
kaniset, ak itau boroinwek che kiyaptaen logoiywek. Mache Jehovah
isulde eng’ borotet. Ta ko mateere boisieng’ung’, kuursetab Jehovah
eng’ sobeng’ung’, ak koyanjindos, ko egu boisionikab kimnatet eng’
torornatenyin.

MAONATET NE KIMWACHIN GE
Ki konon Jehovah maget ayai boisionik che miach! Kergei ngo eng’
kuurset, anan ko mung’aret, ko tetat kasuldaenyun, kou ye choru asista
eng’ karonet!

BOISIONIGUK KOYANJINDOS AK
KUURSENG’UNG’

Kolosaik 3:23
Kit age tugul ne oyae, oyai kobunu muguleldo, ko u eng’ Kiptaiyat,
ama ko u eng’ bik;

BETUTAB LO, ARAWETAB

Tononetab imanit nebo Sirutikab Jehovah, kegeere eng’ tuguk che ki
koyaak ak che tese tai koyaaksei. Ago inyoru Kristianik che chang’ ko
ta konyoru kaimutik eng’ sobet, ago ne kimwa Sirutik kole, kitinye
kalyet eng’ Jehovah. Kalyanato kigochin lakwet age tugul nebo
Jehovah, ye taach sobenyin ak Tamirmirienyin. Ma iboru nito kole
maboisie Sirutik, kobaten iboru kole mitei kit ne tese tai eng’ kanisetab
rani.

Milionisiekab Kristianik ko ng’etyotik eng’ sobet, ma kele amu
nyalulyotin kobaten ng’etyotin amu, laei ichek milosiek che ma nyolu
kola. Ne kata igochin kaimutikwak Jesu eng’ kenyit ne maotenat nebo
mwaita nebo kwong’et, ko laei ichek. Ma kiguurin ila kaimutik. Kit ne
nyolu iyai kityo, ko iwendote eng’ kalyet ne igesunotgei, ak kabelisiet
ne kigonin Kristo.

MAONATET NE KIMWACHIN GE
Maiboti kaimutik! Ma boisienyun ala nyigisindab kewelutik che anyoru.
Aboisiechini Jehovah ne kichobwon oretab kabelisiet, ago abunoti
oranato!

NE IBOTE KAIMUTIK
1 Petero 5:7
Otuuchi inendet kaiimutikwok tugul, amu ibwatok mising’.

BETUTAB TISAP,

ARAWETAB SOMOK 8

Imanitab saet ko ma kigeeren lititindab ng’alek, anan ko ole igetyindoi
ng’alek. Kit ne tilu mising’ ko atebetab muguleldang’ung’. Kayanet ko
mitei muguleldo. Mwawech Sirutik kole, “iyani chi eng’ muguleldo agoi
imanda.” Kayanet ko kaborunetab tuguk che kiyani eng’ Ng’olyotab
Jehovah. Ye iboru kayaneng’ung’ eng’ ng’alek, ko igu kaborunetab
tuguk che iyani eng’ muguleldo.

Ibwati Kristianik che chang’ kole ma kiwolu sautikwak, amu ichilili
imaninoto. Kobaten iguiyen kole mwaet eng’ saet, ko siire ketyinetab
kit ne kimwa Jehovah agobo inye, nyolu ing’alal che iyaanjindos ak
kayaneng’ung’, ne isubi ge ak sirutikab Jehovah. Saet ne tiinye
muguleldo, ko tinye kimnatet kowal sobeng’ung’, ak koyatun che
miachen eng’ Kristo! Nam kimnatanato rani!

MAONATET NE KIMWACHIN GE
Ye asaei, kosubi ge muguleldanyun, ak kit ne mwaei Sirutik agobo
sobenyun! Eng’ saet ne tiinye muguleldo, atese tai awalaksei, ak alitite
oretab borotet eng’ sobenyun!

SAET NE TIINYE MUGULELDO
Mariko 11:24
Noto anyun amwawok ale, Tuguk alak tugul che osome eng’ saet,
oyan ole kaotaach, ak onyoru.

BETUTAB TAI, ARAWETAB

Imuchi konyasin inai kole kasutik che nyoru bik eng’ maiyeek, ak
kerichek alak chebo bogitet, ko kasutik che kinyoru ye “bogitot chi
eng’ Tamirmiriet Ne Tilil”. Kingoit betutab Pentekost ye ki kirong’u
Tamirmiriet ne Tilil, ko kichombil alamalyet, bik che kigeere, ak komwa
kole “kabogityo eng’ divaik”, ama nai kole boiboiyet neu noto, kimuchi
kityo kenyorunen yamdaet ak Tamirmiriet Ne Tilil!

Ye nyiin Tamirmiriet Ne Tilil, kou ne kachut sitimet koweguk, korotiguk
ak kebeberwekab bortang’ung’, ak kogochi kimnatet bortang’ung’
tugul! Ye itinye Kristo, ko ma tilu kiy tuguk alak, bogitetab kerichek
alak ko ma toreti kiy! Isten anyun kasutik alak ak kaimutik chebo
ng’ony, ak itokyi kereng’ung’ tuguk che mi barak, ak konyiin
Tamirmiriet Ne Tilil.

MAONATET NE KIMWACHIN GE
Tamirmiriet Ne Tilil ne mi orinyun, kou sitimet ne mi bortanyun! Ye
aiste tuguk alak ak achamji kondoiwon, agimitu ak achoboke
amandaen kaimutik alak tugul!

KERICHOTAB TAMIRMIRIET NE TILIL

Epesoek 5:18
Amat obogitye eng’ maiyek, che ibu maget ne ya, ago ingonyiiak
Tamirmiriet.

BETUTAB AENG’,

Eng’ betusiekab keny, ko kigonori laitorinik kebeberta ne metechin
lagokwak, ak kogeer kole katestai mogornotenywa, ak
kandoinatenywa. Choto che kitinye chamjinet kotaach, ago tomo
kotaach, ko ki kiguren namik che isubi. Kit ne ng’wan mising, ko
Kristianik che chang’, kosoptos sobet tugul, ko ma taach tuguk che
kiigochi ichek Jehovah. Amu nee? Amu tomo kometo ichek
boiboiyetab ng’ony, ak kogochi ge Jehovah.

Eng’ kasarwek che kigosiirto, ko namik che ki isubi, ko ki ta ko lagok,
ago noto si korogendoen Bukuit Ne Tilil kole, ta ko lagok ichek che
ratatin ak magutikab ng’ony. Koten kota inamjini ge tuguk che sirto
chebo ng’ony, itese tai isobe kou lakwa, ne mi kureretab tuguk che
kigo Jehovah. Etunet nebo iman, konaami ye inamjige tuguk tugul
cheguk eng’ Kristo!

MAONATET NE KIMWACHIN GE
Tuguk che kiibelisiewon Kristo, kobo kamanut kosiir mogornotet.
Kitetwon Jehovah borotet! Aesioi ngony, ak atebi eng’ ole nyaljon, ole
siire tuguk tugul. Ma ingen rarunet ole amenye, eng’ kainet ne toror
nebo Jesu!

NAMIK CHE ISUBI
Galatiek 4:1
Ago amwae ale ye ta ko lakwa inendet ne tun namei tuguk, ko
materjin inendet ak otwogin, agot nganda inendet ko kiptaiyatab
tugul.

BETUTAB SOMOK,

ARAWETAB SOMOK 11

Kiyaech Jehovah achek lagokyik keegun laitorinik ak tisiik! Kit agenge
ye kineti ge, ko kiguiyo ng’atutioni kole: Laitorinik ko ma somse! Imuchi
ko kiigas mwaet kole “somik ko ma lewenik.” Eng’ ng’alek alak, ko ngot
itebi kou somindet, ne kasarwek tugul kosome tuguk, ak koyani agot
tuguk che mi ng’ony, ing’etu eng’ ngony, ak ibeet kimnatetab lewenet
nebo tuguk che miachen, chebo Jehovah. Ki konin Jehovah kimnatet
ibou kiy age tugul.

Eng’ kenyini, ibou tuguk tugul iboisien mwaita nebo kwong’et. Ko I
lakwetab Jehovah, ko ki kiguurin itebi eng’ oret ne iboru kandoinatet,
chametab Jehovah, ak chang’indo ne nyolji laitornatet. Nganda
sobetab ng’ony komuchi koyam chitab ng’ony, ko mi barak kuursetab
Jehovah. Wendoten anyun kou laitoriat ama somindet!

MAONATET NE KIMWACHIN GE
A laitornatet! Ng’ony ak tuguk tugul che mi orinyin, ko mi ng’ony eng’
ane. Ma raruon kiy, ago mabutii. Masome Jehovah koyai walutik eng’
sobenyun, amu ki koyai kou noto. Nenyun kabelisiet!

SOMIK KO MA LEWENIK
Ng’ang’utiet 1:6
ak koyaech keegu bororiet, ak keegu tisiik eng’ Jehovah nenyi, ak ko
Kwanda; nenyi torornatet ak kimnatet koigeny ak koigeny. Amen.

BETUTAB ANG’WAN,

Nito ko kenyitab mwaita nebo kwong’et. Mamitei kasartab bananda
eng’ sobetab Kristianik! Nganda u nito mwaetab kolisiet, koyani anyun
sirutik imaninito bo tamirmiriet, ak borto. Lagokab Jehovah ko ma
nyolu koimi, tuguk che tese tai eng’ ng’ony. Eng’ iman ko ki kigurech
kelumden bounatenyon nebo Kipsengwet ne nyitat borotet tugul ak
chang’indo.

Imuchi ilewen bananda, ye imete tuguk tugul che kiibelisieun Kristo
eng’ meet ak ng’etyenyin, ak isop eng’ kureretab magetab Jehovah,
anan ilewen iwendote eng’ chang’indab kayomisutik tugul, che kigonin.
Tuguk che inyoru eng’ Kiptaiyat ko sobet ne manyorun rarunet,
mianwogik ak kiy age tugul ne ya, sobet ne nyitat BOROTET TUGUL! 

MAONATET NE KIMWACHIN GE
Anyoru borotet eng’ tuguk tugul che ayaei! Aesioi sobetab bananda, ne
matononjin konunoik che kiibelisiewon Kristo. Mogornotenyun ak
bandanyun bo tai, ko ma ingen kiwato. Tirisiokab boroinwek ak
kaberuret konyoruon eng’ kenyini!

BOROTET TUGUL
2 Korintoek 8:9
Amu ongen mieindab Kiptaiyandennyo Jesu Kristo ole, agot nganda ki
magorio, ko kiek kibanania agobo okwek, si kobiit oegu magorek eng’
banandanyi.

BETUTAB MUT, ARAWETAB

Tos ma bo kwong’et kole tiana bik che mwaei kole, chame Kiptaiyat
eng’ mugulelwekwak ak sobondo tugul? Ago anyun ko ma togu
chamnyanato, ye ma kigochi bik che togu. Togu komie Sirutiet kole,
ngot iweche agot chito agenge, ko I kiplembechwet eng’
chamnyeng’ung’ nebo Jehovah! Nyum nyum kemwa kele kichame
Kristo, kobaten chamnyet nebo iman ko togu eng’ ole iteptoi ak bik
alak.

Kwong’e che chang’ amu nee, si ko tomo konyor kaberuret ne mi
sirutik, ama ingen kole eng’ konyekab Jehovah, ko ma iitotin ichek, eng’
che chame inendet eng’ iman. Amu nee? Amu eng’ yaitiet ne ting’en
chitab kokwet, eng’ mugulelwekwak. Cham agot che ma chamaksei,
ma amu nyoljin, kobaten amu kiinamen kochamin Kristo, agot eng’ ole
ki iya.

MAONATET NE KIMWACHIN GE
Arondoi chamnyet! Chamenyun nebo bik, alak koboru kole ng’o
Jehovah eng’ ane. Sasisiet, keiyandit, ak ng’wanindo, ko ma kinyoru
eng’ ane! Amen.

NE RONG’U CHAMNYET
1 Johana 4:20
Ngot komwa chi kole, Achame Jehovah, ago wechei ne tupcho, ko
kiplembechwa: amu inendet ne machamei ne tupcho ne kigogeer, ko
maimuchi kocham Jehovah ne tomo kogeer.

BETUTAB LO, ARAWETAB

Atebetab Kristianik iman ko nyolu ko chepcheb konyochi bik kat, ak
kocham agot bik che ma nyolji chamnyet, amu eng’ chamnyet ne
kiinamenech Kristo koboruech eng’ imurtoiyot. Nganda nito ko nyolu
ko imanit eng’ Kristianindet age tugul, ko be bik che chang’ kogere ko
uon ngeyai kou atebanito bo Jehovah, ko kaginde ge ng’ony ak
kechamji bunyot kochutyin. Lo anyun nito eng’ imanit!

Mwawech sirutietab rani kole, ma bagaktoi Jehovah ichek che yaun
boriet koba, ne ma kiita kiy. Ye igochi mileng’ung’ kiruogindetab
kipsengwet ak ng’ony, ko konu anyun tilet ne yame ge, ak kachililutik
che kayaun bunyot. Iboisiechini Jehovah ne o eng’ kimnatet. Mat
imagen kiy kit ne imuchi koyaun chi, yakto kiy age tugul tugul che
kichililun!

MAONATET NE KIMWACHIN GE
Bunikyuk tugul ko name kiruoget kou ole nyolu! Eng’ kimnatetab
mwaita nebo kwong’et nemi orinyun, ko yaityo age tugul ne tetwon
bunyot kebiren mat eng’ kainetab Jesu! A KABELINDET!

NAMETAB KIRUOGET KOU OLE NYOLU

Nahum 1:3
Ma sib konerechi Jehovah, tinyei kamuget ne o, ama bagaktoi
kiptengekyot age tugul: tinyei Jehovah orennyi eng’ kipchujuriet ak
eng’ usonet ne o, ak bolik ko temburiekab kelyekyik.

BETUTAB TISAP, ARAWETAB

SOMOK 15

76



TESETAB SOMANET

Mariko 16:17–18

CHERSETAB 365 KESOMAN BUKUIT

NE TILIL - BETUTAB 75

Ng’atutik 4-6; Mariko 10:1-31

www.goodnewsdailydevotional.com

Ko I lakwetab Jehovah, ko neng’ung’ mieinda borto, kobun sorunet ne
kigonin Kristo, eng’ ng’etyenyin. Sobetab mianwogik, ak bandab
sipitalisiek, ko ki mamitei eng’ tetutikab Jehovah. Esien kakwautiet age
tugul nebo bunyot, ne yome koibun mianwogik, ak koityi bikab
gong’ung’. Kilipanun anyun Kristo, si isop eng’ chametab ge ne
igesunotgei, nebo borto

Ye iwendote eng’ imanit, ko kuurin Jehovah iibote ak ipcheite
kasobonoto koityi ichek che mache. Kigoni Jehovah bounisiet eng’
mianet age tugul. Boisieng’ung’ anyun isoop che miandos, ak imong’isu
eng’ mesundeito, kobwanji torornatetab lapkeiyetab Jehovah, agoi kot
ko ma kigas chi eng’ sipitali!

MAONATET NE KIMWACHIN GE
Kigonon Jehovah sobetab chametab ge nebo borto! Ki konon kimnatet
neu noto, apcheita kasobonoto koityi ichek che makyin ge! Mianet ak
mianwogik, ko ma nyolu eng’ gonyun eng’ kainetab Jesu!

WOTISIEKAB SIPITALI CHE MAMI CHI

Isaia 53:5
Ago kigitoor agobo bistaosiekyok, kigiguoten agobo tengekwogikyok:
kinyoru kalyennyo eng’ birennyi; ak kisoobenech birutikyik.

BETUTAB TAI, ARAWETAB

GPS (Global positioning system) koboisien setlait konai ole imitei, ak
kotoretin koborun ole iwendi. Agenge eng’ kamuget ne tinye ne
kararan, ko imuchi koborun oret age, ye kebet. Kergei agot nda ibete
ne tiana, kocheng’un oret age, ne tokyin ge ole iwendi.

Eng’ Kristianinik, koboisie Jehovah kou noto. Maame kiy kachililutik
anan ko betet ne tiana, amu yaei boisiet kogeer kole, kawegun iityi ole
kikurjin Kristo. Mat irogen ge tuguk che kigosirto. Matokyin ge
Jehovah ole kiibunu; chobot kowegun, ak kondoun iweekyi ge oret ne
nyolu, eng’ kakwautiet age tugul.

MAONATET NE KIMWACHIN GE
Tetat borotet, ye asub oret ne kiindewon Kristo. Maame kiy kachililutik
che kigosiirto, anyigan amu boisiet ne kararan ne kiinaam Kristo eng’
orinyun, ko keere kole kaigeesgei, eng’ kainet ne toror nebo Jesu!

GPS NEBO JEHOVAH
Pilipik 1:6
Angen komie ng’olyondonito, ale inendet ne kitoi boisiet ne mie eng’
okwek koyaei kosulda agoi betutab Jesu Kristo.

BETUTAB AENG’, ARAWETAB

SOMOK 17

78



TESETAB SOMANET

Jakobo 1:8

CHERSETAB 365 KESOMAN BUKUIT

NE TILIL - BETUTAB 77

Ng’atutik 10-12; Mariko 11

www.goodnewsdailydevotional.com

Eng’ kanetetab ge nebo atebosiekab emet, ko mitei usonaik che
koromen, che tau ge ye tuiyo koristo ne lalei, ak koristo ne kaitit, ak
kotoi koristo ne ma tononot. Yaei nito anyun usone ne tinye kimnatet,
ago eng’ kwenutab choto tugul ko mitei kondab usonet, noto ko siset
nebo ng’alset ago nyitat yaityo.

Kou noto agine ngeik ne tinye mat, anan ko ne tinye koristo, eng’
tugukab Jehovah, ko yaei osonet eng’ oldab tamirmiriet. Ye mitei orit
sobet nusu, ak komitei nusu sang, kou ne maya kwenut, kobaten ibu
ng’emet eng’ kalyeng’ung’, boisieng’ung’ ak chamnyeng’ung’ nebo
Kristo. Eng’ kenyini bo mwaita nebo kwong’et ilewen itokyi ge inendet
kotugul. Laljin Jehovah eng’ kagesunet tugul, ago igeere kaborunoikyik
tugul koyaaksei eng’ sobeng’ung’!

MAONATET NE KIMWACHIN GE
Aesioi asop sobet ne mitei kwenut! Atokyinot ge eng’ tugul, sobet ne
kikonon Kristo. Ye asopchini Jehovah, aone usonaik che yaachen, ak
chebo ng’emisiet eng’ sobenyun. Amen.

KONDAB USONET
Ng’ang’utiet 3:15-16
Angen boisioniguk, ale ma i kaitit ametinye mat: kata achame nda kai
kaitit anan itinye mat. Noto anyun amu i lalang’, ametinye mat anan
kaititindo, ang’ung’doin eng’ kutinnyu.

BETUTAB SOMOK,

Ng’ang’utiet kosubi katabanetab ge! Kong’eete Taunet agoi
Ng’ang’utiet, ko nyolu katabanetab ge, si koisto kaimutik alak tugul.
Ole o eng’ bik che eechen eng’ Bukuit Ne Tilil, ko kiib kasarta
kotabani ge, ak konyoru ng’alalutik kobun Jehovah, ko tomo
komong’ji ichek kuursenywan. Kiib Paulo kenyisiek somok eng’
Arabia, Musa ko kiib kenyisiek artam eng’ ong’atet, ak Jesu ko kiib
betusiek artam eng’ surkwen. Noto anyun ko ma kit ne kiyaak kityo,
kobaten ki kit ne kinyolu, si kobiit kolitit itikwak kogas Ng’olyotab
Jehovah.

Keik ne itabanat ko kibeet bolet agot ye nyitat ole imitei, ak ketokyi
ge kit ne mache Jehovah konde Tamirmirieng’ung’. Eng’ kasarta ne
kiitabani ge Jesu, ko kinyor kaimutik kobun oik, ak tiong’ikab timin,
kobaten king’et inendet eng’ tononenyin. Ago eng’ yoto ole
kiboisiechi inendet malaikaisiek. Lewen katabanetab ge eng’ kenyini
bo mwaita nebo kwong’et.

MAONATET NE KIMWACHIN GE
Ye aibe kasarta agas Jehovah, agot eng’ kwenutab tiong’ikab timin ak
kaimutik, kigimiton ak keboisiewon!

NG’OLYOT ENG’ KWENUTAB
TIONG’IK CHEBO TIMIN

Mariko 1:13
Ak kitebi eng’ surkwen betusiek artam koyomei Setani; ak kitebyei
ak tiong’ik che bo timin; ak kiboisiechin inendet malaikaisiek.

BETUTAB ANG’WAN,

Borotet ak sobetab segemiat ko tien ge segemik che mutyin inendet.
Eng’ moinget ko tinye segemiat age tugul boisienyin, mitei che cheng’e
amitwogik, mitei che ribe che mengechen, mitei che ripse, ago mitei ne
logu mainik. Nda maboisie agenge eng’ choto, ko mitei ole ya moinget.
Kou noto ak achek lagokab Jehovah, ko kichuchuchii mising’, kit ne
yaaksei kobun bik che yaachen che kibendoti tugul. 

Keer anyun bandang’ung’ ak Kristo ko moingetab tamirmiriet ne mitei
bik che chobotin kotoretin eng’ kuurseng’ung’. Ngot ichamji bik che
yaachen komuchi kowech etuneng’ung’, ak komus ole tokyin ge
sobeng’ung’. Obendaten anyun ak bik che ityindos kabwatutik, ago
chobotin kokanapta bounatetab Jehovah. Bo kamanut mising’ ole
itokyini ge, ak ma nyolu obendate ak bik che ma karoron.

MAONATET NE KIMWACHIN GE
Awendoti eng’ ng’omnatet, atiachi ge eng’ banda age tugul nebo bik
che berber. Chorwandisiekyuk koboru atebetab kipsengwet. Atuitosi
ge ak bik che tinye tokyinet kou ane!

MOINGETAB SEGEMIK 

Kalewenaik 13:20
Obendate ak bik che ng’omen, si ing’omitu: Ago nyoru nyalilda chito
ne bendoti ak che berber.

BETUTAB MUT, ARAWETAB

Milionisiekab Kristianik konyalildos amu, name ng’alek, ak biitetab bik,
ak koyai koek kanetutik. Iboru Sirutik komie kole, kit agenge ne imuchi
koyai ng’olyotab Jehovah koek buch ko, kalotunetab biitetab bik, kosiir
Ng’olyot ne matinye lelut nebo Jehovah. Borto ne iboisien eng’ ng’ony
ko menet, ago eng’ orit ko tamirmirieng’ung’. Iboru nito kole atebetab
emeng’ung’, nganaseng’ung’, anan ko gong’ung’, tugul komi eng’
bounisietab Ng’olyotab Jehovah.

Ngot kolotu ng’ony atebetab bananda, ng’wanindo, kereretab met
anan ko kiy age tugul ne ma iyaanjindos ak atebetab Jehovah, iesie
choto. Atebosiek cheu choto, ko yoome kochoor kaberureng’ung’, ak
imanit ne mitei eng’ Sirutik. Eng’ kasarta ne kiitaach Kristo, ko ki
kisichin kogeny eng’ atebet ne igesunotgei, ak bounisietab tugukab
ng’ony, ak chebo tamirmiriet. Wendoten eng’ kagesunetab gei rani!

MAONATET NE KIMWACHIN GE
Aesioi biitetab ng’onyuni! Kayanet anan ko kosibet age tugul, ne
matinye tononet eng’ sirutik ko ma tilu kiy eng’ ane. Jehovah ko
kandoitet tugul eng’ sobenyun, awendoti eng’ kagesunanato rani! 

KANETUTIKAB BIK
Mariko 7:13
Oyae ng’olyotab Jehovah koek buch eng’ biteeng’wong’, ne kiong’at:
ak oyae tuguk alak che chang’ che u choto.

BETUTAB LO, ARAWETAB

Mitei mwaet kole “karogendoet ko chorindetab boiboiyet.” Mwaonito
ming’in, koboru imanit nebo kamanut eng’ Bukuit Ne Tilil. Kristianik
che chang’, kometo kalyet ak boiboiyenywa ye irogen rabisiekwak, ak
katunisienywa chebo bik alak. Igimitech sirutik kole, mache Jehovah
koyaiywech che miach kityo. Ko Kwanda ne ng’om, ak kongen tuguk
tugul, kongen kasarta ne mie, ak oret ne konunen kaberuret.  

Kewelutik ko ma iboru kole kameten Jehovah, ago ma iboru kole
mamitei betusiek che miach tai. Mat irogen sobeng’ung’ kabutet.
Imuchi koloen bik alak, kobaten ma bo kabeletab ge che chepcheb.
Tinye Jehovah tetutiet ne igesunotgei nebo sobeng’ung’, ne nyiitat
kaberuret!

MAONATET NE KIMWACHIN GE
Marogen sobenyun, sobetab bik alak! Angen ale tinye Jehovah tetutiet
ne inegei nebo sobenyun. Malilani ago makwong’e eng’ kenyini bo
mwaita nebo kwong’et; aboisiechini Jehovah ne yaei tuguk KOYAAK!
Haleluyah!

CHORINDETAB BOIBOIYET
Isaia 60:22
Egu ne ming’in elfut, ak koek ne ming’in bororiet ne kim: achokyini
noto ane Jehovah eng’ betunnyi.

BETUTAB TISAP,

Chang’ che soptos eng’ kaberberet kole, kaniset ko mi let eng’ ole
tepto bik eng’ ng’ony, ak konaam anyun kogas, ta ik ichek che indoise
eng’ bounatetab mesundeito. Kobaten litit Sirutik. Imuchi kotinye chi
mogornotet ak kawiset, kobaten ye ingen kole I ng’o, ago ibo ng’o, ko
ming’initu anyun chi age tugul ne irogen ge.

Ye igasen miat ichek che ma tililen, ko keyatyi ge kawisenywa, ago eng’
yoto inaami isubi atebosiekab ng’ony, ak imete imanda. Eng’ Kristo
itinye mogornotet ne o mising’, ak kandoinatet ne siire chi age tugul ne
mi eng’ mesundeito. Metinye kamuget ne ming’in kityo, ichobot konyil
elfusiek, ago itinye kimnatet imandaen kewelutik tugul che konin
bunyot.

MAONATET NE KIMWACHIN GE
Aesioi agasen miat sobetab ichek che ma tililen! Mayani kawiset age
tugul nebo bunyot. Matin kotinye kimnatet ne tiana ichek che mi
ng’ony, aboisiechini Jehovah ne o kosiir ichek tugul! Ilosun Jehovah.
Amen.

KASETAB MIAT NEBO CHE
MA TILILEN

Tienwogikab Kalosunet 37:1-2
Ameng’ konyitin che yaei yaitio, Amat koamin ng’et kong’ agobo che
yaei tengekto, Amu matenitu ketil ko u suswek, Ak koresyo ko u
suswek che ng’orng’or.

BETUTAB TAI, ARAWETAB

Tos ingen ile ole isoptoi sobeng’ung’, mising’ ko kotiny ge ak borotet,
ak chametab ge nebo borto, choto tugul ko tienen ge? Matin
kebegechinde ge ano Jehovah, ko ma imuchi kityo kogonin chametab
ge nebo borto, ak mogornotet. Ma melekwek anyun, kobaten choto ko
walutikab boisietab sirutikyik.

Ki konin Jehovah Ng’olyondenyin kogeni kole, ye iboisien Sirutikyik,
inyoru kayomisutik tugul che kigo, eng’ sobeng’ung’. Ago Kristianik che
chang’, ko ma ingen ng’atutioni, ak konaam ichek koib kosibet ne
mwaei kole, “tuguk che yaachen, ko yaaksei kotugul eng’ bik che
miachen.”

Eng’ imanit ko tinye kamanut, kabegechinetab chi eng’ Jehovah,
kobaten ma tilu ole isoptoi, ngo eng’ chang’inda anan rarunet. Tilu
boisiet, ne iboisien Sirutik. Ki konin Jehovah kimnatet ak kandoinatet,
si kobiit iwal sobeng’ung’. Tebut anyun ko tos iboisien?

MAONATET NE KIMWACHIN GE
Borotenyun ko tienon ge! Ki konon Jehovah tuguk che amakyini ge, si
kobit asulda. Eng’ kenyini aboisien tuguk tugul che ki konon eng’
kainet ne toror nebo Jesu! Amen.

TIENEN GE

Jakobo 1:22
Ago oegu che yaei ng’olyot, amat oegu che kasei kityo, ogenege
okwege.

BETUTAB AENG’,

Tuguk che tese tai eng’ ng’ony, ko tilu tuguk che tese tai eng’
tamirmiriet. Ko anyun ko tomo kobunjin tuguk che kigonin Kristo, ko
nyolu igeer koyaaksei eng’ tamirmiriet, ma igeer eng’ konyekab borto,
kobaten igeer eng’ konyekab tamirmiriet. Nito ko ng’atutiet ne
tononjin tuguk eng’ bounatet.

Eng’ sirutietab rani, kobaruech Josua tuguk che kitese tai ko tomo
koyaak boriet eng’ Jeriko. Kotomo kiyum luget age tugul, anan kiyum
karik alak tugul, ko kimwa Jehovah kole, kainde Jeriko, ak
laitoriandennyi, ak murenik che kimen che nyigonen eunekab Josua.

Ki kotiach Jehovah tugul che imakyini ge, si inyoru borotet ak
boiboiyet. Keer anyun koyaaksei eng’ oldab tamirmiriet iboisien saet,
ak somanetab Sirutikyik, ago inyoru kou noto anyun eng’ ng’ony

MAONATET NE KIMWACHIN GE
Ageere borotet, chametab ge nebo borto, tirisiokab boroinwek, ak
kaberuret, ko ki kegonon kobwa eunekyuk! Ki abel bunyot eng’ luget,
eng’ kebeberwek tugul cheobo sobenyun. Amen.

CHE IGEERE KO CHE INYORU
Josua 6:2
Ak kimwachi Jehovah Josua kolenji, Keero, kande eung’ung’ Jeriko, ak
laitoriandennyi, ak murenik che kimen che nyigonen.

BETUTAB SOMOK,

ARAWETAB SOMOK 25

Kristianik che chang’, ko ma iguitos kamanutiet nebo iman nebo kit ne
mwaei Sirutik, agobo kimnatetab ng’alek. Mwaet ko ma bo kityo
ng’alalet nebo tuguk che miach, anan ko esioet nebo tuguk che yach,
kobaten noto ko ilitit ng’aleguk, konam ge ak imanitab Sirutikab
Jehovah. Ibwatwech Sirutietab rani kole, ye king’at kiy ak koyanjin ak
Sirutikab Jehovah, kigimiti ak koyaak kou noto eng’ ng’ony.

Kemwachi ge ng’alek, ko ma ketyinetab ng’alek, ne mamitei kabwatutik
kou kasuku. Tinye kimnatet kityo ye iyanjindos ng’aleguk, ak kit ne
kimwa Jehovah agobo inye. Ko tos kimwa nee anyun? Kimwa kole
kinyo si inyoru borotet, ak isop eng’ mieindab borto. Kole itinye
bounisiet eng’ bounatosiek. Kole mebo ng’onyuni. Mwa anyun eng’
nyiganatet! Ma imanit kityo eng’ oldab tamirmiriet, kobaten imanit eng’
inye, eng’ ng’ony.

MAONATET NE KIMWACHIN GE
Ng’alek che ang’alali kosubi ge, ak Ng’olyotab Jehovah. Ye amwachini
ge kit ne mwaei Sirutik agobo sobenyun, ayaei imaninoto kosulda eng’
sobenyun, eng’ kainetab Jesu. Amen.

MWAE NEE JEHOVAH?
Job 22:28
Ing’ate kogeny kiy, ak kigimitun; Ak koluuchi lapkeiyet ortinweguk.

BETUTAB ANG’WAN,

ARAWETAB SOMOK 26

Eng’ betusiechu bo let, ko amdoik koyom ng’ony komugul, konyigisi
kamanutiet nebo waletab sobonwek, komang’unen mesundeito
kobwanji lapkeiyetab Jesu Kristo, werit ne chamat nebo Jehovah.
Kobaten Kristianik che chang’, ko amdo logoiywek che miach kityo ye
keere ko nyolu, ne kata amdo, eng’ makyin ichek Tamirmiriet Ne Tilil.
Mwawech sirutietab rani kole, nyolu kechobogen keamden ng’olyot,
eng’ betut ne nyolu, ak eng’ betut ne ma nyolu.

Maboisie Jehovah kosub ge ak kasarta ne kimache, ye machin
Tamirmiriet Ne Tilil ing’alal, ko mat igany kasarta ne igeere ile kaikai,
ng’alal! Jesu kaborunenyon ne igesunotgei, ko kiamda ng’olyot eng’
nyiganatet, ak ma magen kiy ichek che kimakyin inendet yaityo. Mat
iyan imus tuguk che litit eng’ Sirutik. Mat iesie kursetab Tamirmiriet, ye
mache iamdechi chi logoiywek. Lewen magetab Tamirmiriet, ne kata
kasarta ne imache.

MAONATET NE KIMWACHIN GE
Alewenot aamda logoiywekab Jesu Kristo, koityi chi age tugul, olda
age tugul, eng’ kasarta age tugul! Kaiyweisiet kole kimuchi keesion, ko
mateere kursetab Tamirmiriet, ye mache atoret bik alak. Kou Jesu,
aleweni magetab Tamirmiriet, ne kata kasarta ne amache! Amen.

KASARTA NE IMACHE ANAN
KURSETAB TAMIRMIRIET

2 Timoteo 4:2
amde ng’olyot; choboge eng’ betut ne nyolu, ak eng’ betut ne ma
nyolu; itigon, ker kong’, igiil, eng’ muitaet tugul ak konetisiet.

BETUTAB MUT, ARAWETAB

SOMOK 27

Mitei olda ne siire ng’ony, oldab torornatet ole toloitanyin, ko
Ng’olyotab Jehovah. Eng’ imaninito mi barak, ko ng’atutik cheboisie ko
che bunu Jehovah kityo. Eng’ Kristo, ko Ibo oloto ago kigonin Jehovah
Ng’olyondennyin, si kobit konetin sobet ne mi barak, eng’ tuguk che
tese tai. Ko mat imwa anyun ile, “amu kureretab tuguk che tese tai”.
Ma imuchi koek imaning’ung’ noto. Eng’ Kristo, isobe eng’ baragutab
yaityet age tugul. 

Si kobiit iwendote komie eng’ baragunito bo sobet, ko nyolu kosub
kabwatutiguk, Ng’olyotab Jehovah betut age tugul. Ye igochini
bortang’ung’ imanitab Jehovah, inyoru katiaget imong’unen
mianwogikab ng’ony, rarunet, kereretab met, ak yaityet age tugul, ak
ichutyi imanitab chang’indo, ak lelesta.

MAONATET NE KIMWACHIN GE
Asobe ami baragut, eng’ tuguk che tese tai eng’ ng’ony! Asobe sobet
ne lo, eng’ kewelutik che nyoru ichek che mi ng’ony. Ki kisikyon oldab
toronatetab Jehovah! Amen.

BARAGUT ENG’ TUGUK CHE TESE TAI

Romanik 12:2
Amoyaniege ateptab betusiechu: ago ingewalak eng’ kaleelitetab
kabwatutikwok, si kobiit onai komie maget ne mie, ne tachaksei ak
kogesunotgei, ne bo Jehovah.

BETUTAB LO, ARAWETAB

SOMOK 28

Kimi Jesu kosobe eng’ ng’ony, ko ma weritab Jehovah eng’
torornatenyin tugul, kobaten ki weritab chi. Kilewen kobois kou chi, si
kobarta kole kaborunoik, ak kwong’utik che kiyae, imuchi iyai aginye
lakwenyin, agot imitei eng’ bortab ng’ony.

Ye isomani logoiywek che miach, ak igeere baornatosiek che bo
kimnatet eng’ otisienyin, ko mat igeer boisionikyik, ko uon ma kiityin.
Kinyo Kristo koek kaborunet ne igesunotgei, ak koboruech ole nyolu
kesopten. Meenyin eng’ kimurtoiyot ko ki ma bo katiaget kityo, ki si
inyoru, ak iwendote eng’ kimnatet neu noto, ak sobet ne tinye.

MAONATET NE KIMWACHIN GE
Atinye sobetab Kristo eng’ orinyun! Jesu Kristo ko kaborunenyun, ne
igesunotgei, ago ye asomani ak abwati Sirutikyik, awalaksei agergeit ak
itondanyin. Amen.

KWANDA KO KERGEI AK WERIT
2 Korintoek 3:18
Ago achek tugul kobortoi torornatetab Kiptaiyat ko u kioit eng’
togochikyok che ma tugotin, kewalech eng’ itonoto kobunu
torornatet agoi torornatet, ko u ye bunu Kiptaiyat ne Tamirmiriet.

BETUTAB TISAP, ARAWETAB

SOMOK 29

Mitei chang’indab Kristianik, che ma imuchi kogeer kimnatet ne tinye,
ne imuchi kowal sobonwekwak. Soptos che chang’ sobet nebo
kawaida, ak kochamjin ng’ony koget sobenywan, ne kata igimiti ak
kosuldaen walutik, che makyin ge. Mwaet ne u, “ingoyaak che yaaksei,”
anan ko, “ngot ko nenyun konyonjon,” ko kaberberisiosiekab bunyot,
koterin ameityi tuguk cheguk.

Ko I ne kigisich eng’ Jehovah, ko ki kigonin kandoinatet, ak kimnatet
imumech tetutik tugul, ak kabwatutikab bunyot. Imuchi iguur tuguk
tugul che kigonin Kristo koityin. Iboru nito kole imuchi ing’at borotet,
chametab ge nebo borto, ak ing’at kaberuret age tugul kolabatyi
sobeng’ung’. Nam Ng’olyotab Jehovah rani, ak iwendote eng’
imaninoto, ago igeeere sobeng’ung’ kowalaksei koigeny.

MAONATET NE KIMWACHIN GE
Ma imuchi koyaak kit ne mangen eng’ sobenyun! Mamitei kiy age
tugul, ne mamuchi awal. Ma Kristianindet ne nyase kiy, ayae tuguk
kosulda! Amen.

KIT NE YAAKSEI, KOYAAKSEI

Luka 10:19
Ogeero, kaagonok kamuget si kobiit otiech erenok ak melmelwek, ak
oterter kimnatet tugul ne bo bunyot: ak mami kiy ne imuchi
kong’emak.

BETUTAB TAI, ARAWETAB

SOMOK 30

Eng’ kotini, ye mengen kiy ko ma sababu ne yamat.Ng’wan anyun amu
Kristianik che chang’, ko ma ingen imanit eng’ sirutik. Ago eng’ noto
kosoptos sobetab kila, ne nyitat ng’wanindo, bananda, rarunet ak
kewelutik. Ma kele amu eng’ magetab Jehovah, kobaten amu ma ingen
ichek tuguk chechwak. 

Mwaei komie sirutik kole, kigeng’em bikyuk amu matinye naet, ma kele
amu tinye kimnatet bunyot, kobaten matinye ichek kamuget koesio
bunyot. Ng’olyotab Jehovah ko kariguk. Ye isomani ak ibwati sirutik,
inyoru karikab tamirmiriet, che iterteren boriet age tugul nebo oindet.
Mat iyan isop eng’ kureretab tuguk cheguk. Wendoten eng’ kimnatet,
ak kayomisutikab Ng’olyotab Jehovah!

MAONATET NE KIMWACHIN GE
A Kristianindet ne somanin! Ye asomani Ng’olyotab Jehovah,
achopchini ge boriet.  Ye asomani Sirutik, ko matinye bunyot kasarta!
Bo Jehovah torornatet. Amen.

BETETAB NAETAB NG’OLYOT
Hosea 4:6
Kigeng’em bikyuk amu matinyei naet: amu kiiesie naet, aesioin agane,
si ma iegu tisiindet eng’ ane: amu kiiutie ng’atutikab
Kamuktaindeng’ung’, autie agane lagoguk.

BETUTAB AENG’, ARAWETAB

SOMOK 31

Logoiywek che Miach betut age tugul, ko baibai kotes konunoik che kigisirchi
barnotik, ak lagok, ago bwane ak noto nebo bik che eechen. Age tugul eng’
bukuisiechoto, ko konu maonatetab betut age tugul kobun muguleldab Maotiot
Uebert Angel, ago siratin eng’ oret ne imuchi koityi bik tugul, che eechen, ak
barnotik, ak che lagok, ak anyun kotuiyo bik tugul eng’ kapchi.

Sirutikab logoiywek che miach, ko siratin eng’ ng’omnatet, si kobit koyai
Ng’olyotab Jehovah koityi bik eng’ oret ne iguitos, ak kotoret somanik koegitu
eng’ kayanet, naet, ak koegitu eng’ tamirmiriet. Kit ne kimache ko kegeer kele,
kaityi imanitab Jehovah mugulelwekab kenyisiek tugul, ak kogimegitu ichek eng’
bandanywa ak Kristo betut age tugul.

BETUT AGE TUGUL

SIRETAB BARNOTIK
Chute orit mising’ eng’
kanetutikab kimnatet, che teeche
bik che mengechen si kobit
komandaen kewelutikab sobet
koboisien ng’omnatet ak
kimnatetab tamirmiriet. 

SIRETAB LAGOK
Sirat eng’ oret ne inetii tolochik
cheu kayanet, chamnyet ak
kayomisutikab Jehovah eng’
oretab boiboiyet ak kotoret
mugulelwekab ichek che
mengech koteech chamnyet
nebo kimnatet ak Jehovah ak
koguiyo Bukuit Ne Tilil komie

MATIN KEMETEN!
Inaam igeerchi ge kimnatetab walet, kobun Logoiywek Che
Miach Betut Age Tugul, maonatet ne indoun ago chobot
kokanapta, ak kocheer ibinwek tugul!

Betut age tugul inyoru maonatetab betut, ne sirat kobun Maotiot Uebert
Angel, logoiywek che igimiti bandang’ung’ ak Jehovah, ak kondoun isop
eng’ sirutikyik. Noto anyun ko oretab kimnatet ne toreti kapchii, koegitu
kibagenge eng’ kayanet, ak koguiyo komie imanitab Jehovah

MAONATET NE INDOUN

Kiptaiyandenyon Jesu Kristo ko toloitab kayanetab Kristianik. Sobenyin ak
kanetutikyik ko kiwal mising’ atebetab bik. Kiptaiyandenyon Jesu Kristo ko
naat eng’ rirenetab ge ne mamitei ne kergei, ng’omnatet, ak boisionikab
kwong’et che kiyai. Kanetutikyik ko kitononen chamnyet, nyoetab kaat,
kayomisutikab sobetab koigeny, ak igochin kamang’unet ak katiaget ichek
che iyani inendet. Eng’ boisienyin ko kiwendot inendet eng’ emetab Judea
kosoobi che miandos, kogaigai che nyalildos ak koamdoi agobo
bounatetab koigeny ne bo Kamuktaindet. 

Taagetab Jesu koek Kiptaiyandeng’ung ak sorunindeng’ung’, ko iyan
kanetutikyik, ak itaach waletab sobeng’ung ne bunu indendet. Noto ko
oret ne bo yametab ge eng’ tamirmiriet, tononet eng’ kayanet, chamnyet
ak kayomisutietab sorunet.

Eng’ Kiptaiyat Jesu Kristo kenyoru kimnatet, kamang’unet ak oretab
sobondab koigeny. Kenyor kagesunetab ge anan sorunet, ko kigochi ge
Kamuktaindet, ak tetutikyik, ak magenyin eng’ sobenyon. Noto ko
keistoege ortinwekyok che kigosirto ak kewekyigei Jesu Kristo, kesom
nyoetab kaat eng’ tengekwogikyok, ak kogonech sobet ne leel eng’
inendet.

Romanik 10:9, “Nging’any eng’ kuting’ung’ ile Jesu ko Kiptaiyat, ak iyan
eng’ muguleldang’ung’ ile kiing’eet Jehovah inendet komong’une che kibek,
kesorun.”

Sorunet ko konunotiot ne kigonech buch Kamuktaindet, ak keegu
lagokyik. Noto ko koyanin Kamuktaindet ibunji gonyin, ak kogimitin isop
sobet tugul komie ak ibegechige ibaarte Kamuktaindet eng’ tuguk tugul
che kiyai eng’ ng’ony.

KITAACHIN IYAI JESU KRISTO, KOEK KIPTAIYATAB
SOBENG’UNG’ YE ISAE SAANITO;

“Ee, kiptayat kamuktaindet, kanyonjin eng’ kainetab jesu kristo, ayani
eng’ muguleldanyun tugul, Jesu Kristo weritab kamuktaindet ne sobe.
Ayani ale kime agobo ane ak kiing’eet inendet Kamuktaindet
komong’une che kibek. Ayani ale sobe rani. Ang’anye eng’ kutinyun ale
Jesu Kristo ko Kiptayatab sobenyun koboch rani. Eng’ inendet ak eng’
kainenyin atinye sobondab koigeny; kagesoruon.

Kongoi kiptayat amu kaisoru sobondanyu! 
Nguno a lakwetab kamuktaindet. Haleluya!”

Iberurot! 
Nguno kaiegu lakwetab kamuktaindet.

Testai ietu ye itebye eng’ Sirutikyik, isae betut age tugul, ak igimite
kayaneng’ung’. Tinye Jehovah banda ne mie eng’ taing’ung’.

JESU KRISTO?
TOS KIITACH

Ye imache itestai ietu ko I Kristianindet,
inyoruech eng’:
UK: +44 3333 448 612 | USA +1 240 781 6942  
RSA: +27 51 004 0209 | ZWE +263 773 195 955
Email: gnd@goodnewsworld.com

“Amu kinyo Weritab chi kocheng’ ak kosor ne kiga kobet.” – Luka 19:10

ISAIA 54.

14 Ategat eng’ toloita, a tononot eng’ imanda, alooitunot eng’ nyalilda
– maywei kiy! Alooitunot eng’ kamuiset – amagoi agot korikyon!

15 Ngot kong’eetyon chi boriet, ko magoi aiityi kole kaiyogu
Kamuktaindet. Ago ngot koborion chi, ko maisuldoi eng’ noto!

16 Kiyai Kamuktaindet kitang’indet ne ilale manyin, si kochopchigei
karikyik che bo rumisiet. Kiyai kora inendet ng’emindet.

17 Ago tomo kitanyi karik che imuchi kong’eman. Age tugul ne
itaaman, kegeere inendet ko u kiplembechwet. A otwogindetab
Kamuktaindet, ago ageni inendet kogeer kole kaisulda tuguk tugul
che miachen agobo ane. 

Mwowon Kamuktaindet kou nito ak isuldoi eng’ kainetab Jesu!

AGOBO RIPSET
SIRUTIK ENG’ BUKUIT

Ye imache itestai ietu ko I Kristianindet,
inyoruech eng’:
UK: +44 3333 448 612 | USA +1 240 781 6942  
RSA: +27 51 004 0209 | ZWE +263 773 195 955
Email: gnd@goodnewsworld.com

Imitei kwenutab kimnatetab Jehovah, mamitei yaityo ne imuchi koterin!

96



www.goodnewsdailydevotional.com

ROMANIK 10:9 
“amu nging’any eng’ kuting’ung’ ile Jesu ko Kiptaiyat, ak iyani eng’
muguleldang’ung’ ile kiing’eet Jehovah inendet komong’une che
kibek, kesorun”

Sorunet ko kwong’utiet ne o eng’ tugul. Ma kinyoru amu eng’ boisionik
che micah, anan ko boisietab Kanisa, kobaten noto ko konunotiot kobun
Jehovah. Ye kime Jesu ak kong’eet kogeny, ko kiyaat oret kesor chitugul
komong’une chalwokto, ak konyor sobondab koigeny. Yatatin eunekyik,
ago chobotin kotaach age tugul ne iyani, ak koguure kainennyin.

SORUNET
KONUNOTIOTAB

Maame kiy ole kiibunu, anan ko
tuguk che kiiyai. Iune korotikab
Jesu tengekwogik tugul, lelutik
tugul, ak kabutet age tugul. Eng’
kasarta ne kitigin nebo kayanet,
keuse sobeng’ung’ nebo let, ak
konaam sobet ne leel. Kit ne nyolu
iyai, ko iyan eng’ muguleldang’ung’
ile Jesu ko Kiptaiyat, ak ing’any
eng’ kuting’ung’. Eng’ nguni imuchi
itaach inendet.

Mwa ile: “Kiptaiyat Jesu, ayani ale
kiime agobo ane ak ing’eet kogeny.
Atachin iegu Kiptayat, ak
sorunindenyun.”

U noto anyun, kagesichin kogeny!
Kaimong’une meet ak inyoru
sobondo.

1 PETERO 2:24 “Inendet ne kiib tengekwogikyok eng’ bortanyi eng’ ketit
barak, si kesopche eng’ imanda; achek che kiga kebekyi tengekwogik;
kigisoobenok birutikyik.”

Kasobet ko ma kayomisut ne kanye koyaak, kobaten noto ko boisiet ne
kigogeesgei. Ye kigigartat Jesu eng’ kimurtoiyot, ko ma ib tengekwogikyok
kityo, kobaten kiib mianwogik tugul, ng’wanindo tugul, ak korotwek alak
tugul. Birutik eng’ batenyin ko kilipan, si kesopchen eng’ mieindo.

KASOBET
KASARTAB

Ma nyolu iimage si inyoru kasobet.
Ki inyoru kasobeng’ung’, eng’
kenyisiek che siire elfusiek aeng’
che kigosirto. Kit ne ng’etunot anyun
ko iyan. Eng’ ye iyani Kristo,
konaami koboisie kimnatet noto, ne
kiing’et inendet eng’ meet, ak
konaam kobois eng’ bortang’ung’.

Ng’at sobet anyun koityi
kebeberweguk ak koweguk. Esien
che igeere ge imiani.  Mwa anyun
eng’ nyiganatet ile:
“Eng’ bierutikyik ko asobot.”

Eng’ nguni kochute oring’ung’
kimnatetab kasobet. Miando age
tugul kogutunyi eng’ kainetab Jesu.

Taach kasobeng’ung’ eng’ yu!

Eng’ arawet age tugul, kopcheito toretikyok bukuisiekab Logoiywek che
miach, che ma kialdoi koityi ole kiriben lagok che matinye sigik,
korgorosiek, sipitalisiek, sugulisiek, ofis chebo serkali, ak komoswek alak
che chang’ koyom ng’ony. Ki kenyoru baornatosiek che ma iitoksei chebo
sorunet, kasobet, nyorunetab magutik, ak kaborunoik alak che chang’ amu
eng’ letaetab logoiywechoto.

Toretech rani ak iegu agenge eng’ che tesen tai torornatetab Jehovah, ak
igochini chi walet nebo kanamet ne leel, ak kamang’unet ne leel nebo
mutai.

TORETET KOYOM NG’ONY
KERET NE YOMU NG’ONY KOMACHE

Ye imache itestai ietu ko I Kristianindet,
inyoruech eng’:
UK: +44 3333 448 612 | USA +1 240 781 6942  
RSA: +27 51 004 0209 | ZWE +263 773 195 955
Email: gnd@goodnewsworld.com

IGUN TORETINDETAB LOGOIYWEK CHE MIACH

Bute kiwatosiek Logoiywek Che miach, ak kong’alaljin mugulelwekab bik
eng’ kutuswekwak. Kong’eete gorik, agoi sugulisiek, kot koit kanisosiek,
univasiti, ak kandoikab emotinwek, ko ityin komoswek tugul chebo
ng’ony.

Logoiywek Che Miach ko toreti kosuldaen magetab Kamuktaindet eng’
ibini, ye ibe ng’olyotab maonatet nebo Maotiot Uebert Angel, koityi emet
age tugul, ak kutit age tugul.

KUTUSWEK CHE CHANG’
LOGOIYWEK KO AGENGE

AMU MA INGEN KIWATO LOGOIYWEKAB KRISTO

Wale sobonwekab bik koyom ng’ony Logoiywek che miach, amu siratin
eng’ kutuswek che chang’, ago igochin milionisiekab bik chamjinet,
konyor ng’omnatetab sorunet nebo Jesu Kristo. Koityin emotinwek ak
atobosiekab bik, ko nyoru bik Ng’olyotab maonatet, ak konyoru
walutikab sobet kobun Jehovah, amu eng’ konunosiechoto. 

YE IMACHE ITORET IWE WEBSAIT NENYON:

Chut websait nebo Logoiywek Che Miach, si inyoru konunet nebo bik che
eechen, barnotik ak chebo lagok, che siratin eng’ ng’omnatet, si kogimit

kayaneng’ung’, ak konyigis kaguiyetab Ng’olyotab Jehovah. Websait noto ko
tinye kanetutik kobun Maotiot Uebert Angel, tuguk che tiinye ge ak Logoiywek
Che Miach, ak tuguk alak che chang’, che chobotin kotoretin ietu, ak ibor eng’

komoswek tugul chebo sobeng’ung’.

Ngo icheng’e chesrset, ng’ang’utik che bo kamanut anan ko ortinwek che
otuiyen ak GoodNews World, ko tuguk tugul che imakyini ge ko mitei olda

agenge eng’ websait nebo Logoiywek Che Miach Betut age tugul.

ENG’ ONLAIN
ITAGAT ENG’ OLE KIMI

NYORUN CHE CHANG’ ENG’ WEBSAIT NENYON RANI

101

Nyoruech eng’ onlain:
@goodnewsdailydevotional



Otuiyen ge ak bik alak koyom ng’ony, che inaami betunywa ak logoiywek
che miach. Kas Logoiywek che miach eng’ Spotify, ak ichamji koek
chorweng’ung’ eng’ bandang’ung’ nebo etunetab tamirmiriet, ak imanitab
Bukuit Ne tilil, eng’ ng’ang’utik ak kanetutik chebo Maotiot Uebert Angel.

Kiibun baornatosiek chebo iman, chebo bik kobun emotinwek che terjin,
che kinyor amu eng’ boisietab Logoiywek Che Miach, eng’ chanelinyon
nebo Youtube. Ko konunet ne indoe eng’ alak, ko kitiiny sobonwek che
ma iitoksei, koyaptoi logoiywekab kamang’unet, chamnyet, ak kayanet.
Koboisien kanetutikab Maotiot uebert angel, ko kigonyor Logoiywek Che
miach kimnatet eng’ walet, kandochinetab kayonik, ak kagimitetab
bandanywa ak Jehovah.

NYORUN ALAMITAB LOGOIYWEK CHE MIACH
BETUT AGE TUGUL ENG’:
WWW.GOODNEWSDAILYDEVOT IONAL .COM

OTUIYEN GE AK BIK, AK ICHERAGE

YATAT BETUT
AGE TUGUL

YATAT BETUT
AGE TUGUL

Nyorun Ng’olyot eng’ olda tugul ole imitei! Nyorun konunetab betut age
tugul, logoiywek che cherin, ak kanetutik chebo kimnatet kobun
Maotiot Uebert Angel, che igimitin, ak koteech kayaneng’ung’ betut
age tugul.

MITEI NGUNI

CONNECT
NG’OLYOT NE LEEL BETUT AGE TUGUL,  ENG’

TINYET AGENGE

KONORUENYON
TUGUK TUGUL ENG’ OLDA AGENGE

USE BELOW CODE FOR 10% OFF FIRST PURCHASE:
G O O D N E W S 1 0 

Kesop sobet ne nyitat logoek, konaamen maget kenai,
ak kiguiyo Ng’olyotab Jehovah. GoodNews Daily
Compendium ne kisiire Maotiot Uebert Angel, koyaei
noto konyumnyumit ak kobunji kamanut. Siret ne tai
koyumi chaptaisiek chebo kimnatet, che nyitatin
kanetutik chebo tuguk che terchin, ago teroti eng’ oret
ne nyumnyum kisub ak kiguiyo. Ng’anyet age tugul
kotoretin iteech kayaneng’ung’ kogimit, ak inyoru naet
eng’ logoiywek, ak inyoru kimnatetab walet, kobun
Ng’olyotab Jehovah betut age tugul.

GOODNEWS DAILY COMPENDIUM NE TAI

SKANEN YU INYORU
TUGUK TUGUL

Logiywek Che Miach Betut Age Tugul ko siret kobun Spirit Embassy:
The GoodNews Church kopcheito kanetutikab maonatet ak ng’ang’utikab
Maotiot Uebert Angel. Tokyin ge koleta logoiywek chebo Jesu Kristo ak
kogimit kayonik eng’ Ng’olyotab Jehovah.

